
Гуырдзыстоны закъон
Гуырдзыстоны хъæды Кодекс  
(2025 азы 1-аг сентябры уавæрæй)

Хъæд у æрдзон алфæмблайы æппæты сæйрагдæр элемент. Уый у бæстæйæн сæрмагонд ахадын​дзи​над кæмæн ис, ахæм æрдзон ресурс æмæ ахсджиаг бындур йæ экологион, социалон æмæ экономикон рæзтæн. Гуырдзыстоны хъæд, йæ хицæндзинады формæмæ æнæкæсгæйæ, хъуамæ æххæс​т​гонд æрцæуа æнæфæцудгæ рæзты принциптæм гæсгæ арæзт системæйы бындурыл, кæцы ифтонг кæны хъæды нымæцон æмæ хæрзхъæдон бæрæггæнæнты фæхуыздæры, йæ биоалæмæт​тагдзинады хъахъхъæды, йæ экономикон потенциалæй рационалон спайда кæныны хъæды экологион ахадындзинад хынцгæйæ, хъæды къухдариуæгады æхсæнады хайадисты æмæ уымæн хъæды ресурсты æнцонвадатдзинады.  
Сæр I
Иумæйаг уагæвæрдтæ
Статья 1. Кодексы архайынады сферæ æмæ нысæнттæ  
1. Ацы Кодекс бæстон кæны хъæды хицауиуæгадимæ баст барадон æмахастытæ.

2. Ацы Кодексы нысæнттæ сты:

а) Гуырдзыстоны хъæдты биоалæмæттагдзинад хъахъхъæнын, хъæдты хæрзхъæд миниуджытæ бахъахъхъæнын æмæ фæхуыздæр кæнын, афтæ-ма хъæды ресурсты нымæцон æмæ хæрзхъæд миниуджытæ дæр, цæмæй сæ экологион, социалон æмæ экономикон функцитæ æххæст кæной;

б) уникалон æрдзон æмæ культурон æрдз, уыцы нымæцы зайæгойты æмæ цæрæгойты дуне, хъæды уæвæг æрдзы æмæ культурæйы цыртдзæвæнты, зайæгойты стæмхатт, фесæфынæй тæссаг уавæры  уæвæг хуызтæ æмæ æндæр аргъдзинæдтæ фидæны фæлтæртæн бахъахъхъæнын æмæ сæ кæрæ​дзийыл æндæвдады гармонион æгъдауæй æрбæстон кæнын;

в) хъæды ресурсты æмæ æндæр æрдзон потенциалы нысанмæздæхт æмæ рационалон пайда кæнын; 

г) хъæды хицауиуæгады бындурон принципты сбæлвырд кæнын, кæцытыл хъуамæ уа æнæфæцуд​гæ хъæды къухдариуæгад.

Статья 2. Терминты æмбарынад  
Ацы Кодексы спайдагонд терминтæн ис ахæм нысаниуæг:

а) Гуырдзыстоны хъæд – паддзахадон, муниципалон æмæ хи исбонады хъæдты æмæ уыдон ресурсты æмбырдгонд;

б) хъæд – хъæды контуры мидæгæй уæвæг хъæдæвзарæг хуызтæй æмбæрзт территори æмæ æндæр территори, кæцы у хъæды экосистемæйы æнæфæхицæнгонд хай:

б.а) хъæдæвзарæг хуызтæй æмбæрзт территори – 10 м уæрхæй къаддæр æмæ 0,5 га-йæ къаддæр чи нæу, ахæм зæххы фæзуат, цыран хъæдæвзарæг хъæддаг зайæгойты иу кæнæ цалдæр хуызæй æмбæрзт, иу фæзуатыл бæлæсты тыхтæ 0,1 арæхдзинадæй къаддæр не сты;

б.б) æндæр территори:

б.б.a) территори, цыран хъæдæвзарæг хуызтæ рæстæгмæ ныппырх сты кæнæ скуынæг сты æрдзон кæнæ/та антропогенон цауты фæстиуæгæн;

б.б.б) хъæды зæхх – хъæды контуры мидæгæй уæвæг зæххы гом фæзуат: зæхх, кæцыйæ пайда кæнынц хоскæрдынæн кæнæ фосхизæнæн; специалон нысаниуæджы зæхх; зæхх, кæцыйы сконды ис хъæды уæвæг цъымара, къæдзæх, уыр кæнæ хъæды æндæр зæххы хай, кæцыйæ нæ пайда кæны​нц хъæды куыстæн; хъæды хæдзарады архайд æххæст кæнынæн æнæмæнгхъæуæг инфраструктурæ (хъæды фæндаг, хъæдæрмæгæвæрæн фæзуат, хъуыддагон кæрт) æмæ æндæр.
Фиппаинаг: хъæды контурæй æддæмæ цы зæххы фæзуæттæ ис, уыдон хъæдыл нымад не сты: дыргъдон (дыргътæ æмæ æндæртæ), фæзуат, парк; бæлæсты хахныв, кæцы æххæст кæны мæры æрызгъæлдæй хъахъхъæнæн функцийы (дымгæйæ хъахъхъæнæн хахныв); территори, кæцы хъæды нæй æмæ дзы пайда кæнынц цыбыр рæстæгмæ змæлдæн 30 азы онг хъæдæвзæрынгæнæг хуызтæ ныссадзынæй фæстæмæ (плантаци); хъæддаг хуызты дендропарк, Ног азы бæлæсты плантаци; хъæдвыд бæлæсты плантаци дыргъты райсынæн, гагадыргъты хуызты плантаци;

в) хус хъæд − райдзаст хъæд, цыран уымæлы чысылдзинады кæнæ/та æндæр æрдзон уавæрты цухдзинады тыххæй хъæд гæнæн ис æмæ ма схæццæ уа 0,1 арæхдзинадмæ;

г) цъалайы хъæд − хъæд, кæцы ис цæугæдоны бассейны æмæ периодикон æгъдауæй (донивылдты кæнæ/та донæрбакалды рæстæджы) æмбæрзт вæййы донæй;

д) субальпæйаг хъæд − хъæд, кæцы ис 300 м уæрхмæ альпæйаг зонæйы арæнæй дæлдæр æмæ у ивгæ (тохы) бæндæн;

е) хъæды ресурстæ − хъæды хъæдвæдон ресурсты, æнæхъвæдон ресурсты, хъæдвæд зайæгойты продуктты æмæ хъæды дыккаг сорт æрмæгты æмбырдгонд:

е.а) æнæхъæдвæд хъæды ресурстæ – сокъо, хосгæнæн хомаг, техникон хомаг, æндæр кæрдæджы зайæгойтæ æмæ сæ хæйттæ, къутæрджын зайæгойты хæйттæ æмæ сæ продукттæ, кæцыты сконды нæй хъæдвæд;

е.б) хъæдвæд зайæгойты продукттæ – хъæдвæдон  зайæгойты хихтæ, сыфтæртæ, дидинджытæ, дидинæджы рыг, писи, æртæхтæ, тауинаг, мугæ, дыргътæ;

е.в) хъæды дыккаг сорт æрмæджытæ – хъæдвæдон зайæгойты  уидаг, цъар, мæнг æнгуз, къодах;  
ж) хъæдæрмæджы фæлхортæ – хъæдмæ зилыны мадзæлтты æххæст кæныны æмæ хъæдæрмæгæн чи нæ бæззы, ахæм къалиутæ æмæ хъæдæрмæг куысынæй æмæ хъæдæрмæг рауадзынæй баззайæг фæлхортæ, кæцытæн нал ис хъæды ресурсы аргъ æрдзон кæнæ æндæр факторты æндæвдады тыххæй;

з) цæджындз – æнцойгæнæн æрмæгæн бæзгæ, ставд кæронæй 8 см-æй 12 см-мæ диаметры, фæлæ акацийы цауы та – иуылфылдæр 20 см диаметры хъæдвæдон ресурс;

и) сари (хъил) – хъæууон-хæдзарадон нысаниуæджы, ставд кæронæй 4 см-æй 8 см-мæ диаметры хъæд​вæдон ресурс;  
к) хъил – хъæууон-хæдзарадон нысаниуæджы, ставд кæронæй 4 см-мæ диаметры хъæд​вæдон ресурс;  
къ) хъæды контур – хъæды арæн, кæцыйы сфидар кæны Гуырдзыстоны хицауад æмбæлон уынаф​фæйæ;   
л) хъæдæвзæрынгæнæг хуызтæ – хъæдвæд зайæгойтæ,кæцытæ хаст сты Гуырдзыстоны æрдз​хъахъ​хъæнынады æмæ хъæууон хæдзарады министры (дарддæр – министр) рдыгæй сфидаргонд «Хъæдæвзарæг хъæдвæд зайæгойты хуызты номхыгъдмæ»;

м) бæлас – бирæазон хъæдвæд зайæгой, кæцы рæзын кæны иу сæйраг зæнгы кæнæ, къутæрджыны цауы, зæнгтæн æмæ йын ис къалиуджын зæнг, кæцыйы бæрзæнд асджын кары 3 м-æй къаддæр нæу;

н) къутæр – бирæазон хъæдвæд зайæгой, кæцыйæн ис зæххы уæлцъарæй къалиуджын зæнг æмæ йæ бæрзæнд иуылфылдæр 3 м-æй уæлдæр нæу;

о) дæлхъæд − хъæдвæд зайæгойы/зайæгойты хуызты æмбырдгонд, кæцы нæ аразы æмæ уæвæг уавæрты нæдæр сараздзæн хъæды уæллаг æмбæрзæны;

п) пыхс − лыггонд хъæдвæд зайæгой (къалиутимæ зæнг) кæнæ бынæйкалд бындзæфхад бæлæсты къалиутæ, кæцытæй алкæцыйы диаметр дæр йæ бынмæ 6 см-æй фылдæр нæу;

пъ) хъæды къох – хъæды ахæм хай, кæцы йæ ​​сконд æмæ йæ арæзтæй зынгæ хицæн кæны йæ фарсмæ цы территори ис, уымæй;

р) тымбыл хъæд (хъæдтæ) − хъæдæрмæг, кæцы райсынц хъæдтæ лыг кæнгæйæ (уыцы нымæцы лыггонд æмæ цъæлгонд бæлæстæй) йæ диаметры хъæдвæд ресурс у лыстæг кæронæй 12 см-æй фылдæр;

с) специалон штамп – штамп, кæцы Гуырдзыстоны закъондæттынадæй банысангонд цауты тымбыл хъæдæрмæджы (хъæды) закъонон равзæрд бæлвырд кæны æмæ сфидаргонд процедурæмæ гæсгæ регистрацигонд у æмбæлон иугонд базæйы;

т) æнæфæцудгæ рæзты принциптæ − принциптæ, кæцытæ сты интеграцигонд ахæм кæронбæттæн документты, кæцытæ райст æрцыдысты Иугонд Нациты Организацийы конференцийы æрдзы æмæ рæзты фæдыл Рио-де-Жанейройы, 1992 азы (United Nations Conference on Environment and Devel​opment, Rio de Janeiro, 1992): «Риойы деклараци æрдз æмæ рæзты тыххæй», «21-аг æнусы æнæ​фæцудгæ рæзты æппæтдунеон программæ», декларацийы 1-аг боны фæтк, деклараци хъæдтæ хъахъхъæныны, æнæфæцудгæ рæзты æмæ къухдариуæгады принципты тыххæй æнæзакъондæттæн хæсты курдиат»; 

тъ) хъæды къухдариуæгад − хъæды пайдайаг миниуджыты æмæ хъæды ресурсты пайда кæныны, афтæ-ма хъæды хъахъхъæныны, зилыны æмæ сног кæныны мадзæлтты спълан кæнын æмæ æххæст кæнын;

у) æнæфæцудгæ хъæды къухдариуæгад – хъæды ахæм амалæй æмæ гуырахстæй къухдариуæг кæнын æмæ пайда кæнын, цæмæй хъахъхъæд цæуой сæ биоалæмæттагдзинад, продуктивондзинад, регенерацийы хъомыс, цæрæнбон æмæ потенциал, цæмæй хъæды экологион, социалон æмæ эконо​микон функцитæ æххæстгонд цæуой ныртæккæ æмæ фидæны бынæттон, национ æмæ дунеон æмвæзадыл æмæ æндæр экосистемæтæ ма хъыгдард баййафой;

ф) хъæды национ регистраци – Гуырдзыстоны хъæды регистраци, кæцыйы нысан у хъæды æмæ хъæды ресурсты тыххæй статистикон информаци райсын, хъæды уавæры мониторингы иудадзыг æххæст кæнын, хъæды бæрæггæнæнты тыххæй æхсæнадæмон хыгъдлæвæрд æмæ ацы сферæйы иууон политикæ спълан кæнын;

х) хъæды хицауиуæгад – Гуырдзыстоны хъæды регистрацийы, хъахъхъæныны, зилыны æмæ реставрацийы-садзыны мадзæлтты æххæст кæныны æмæ уыдон эффективондзинады фæбæрзонд​дæр кæнын, афтæ-ма хъæды ресурстæй æнæфæцудгæйæ пайда кæныны пъланкæнынад;

хъ) хъæды мониторинг – Гуырдзыстоны хъæды уавæры аргълæвæрды, иудадзыг сæ динамикæмæ цæстдарды, сæ анализ кæныны æмæ прогноз кæныны системæ;

ц) æрдзон регенерацийы æххуыс − ахæм мадзæлттæ æххæст кæнын: сног кæнинаг территорийы (фæзуаты) æххæстæй кæнæ хайгай æмбонд, хъæды хъахъхъæнын кæнæ/та хизæнæй ссыгъдæг кæнын, зæхх бынæй ссыгъдæг кæнын, æмбондгонд фæзуаты кæрдæг æмæ хæмпæлгæрдæг ссыгъ​дæг кæнын, цæмæй хæдтауынæн æххуыс кæна;

цъ) хъæды зианхæссæг-низтæ − зианхæссæг организмтæ (кæрдæг, бактеритæ, вирустæ), кæцыты нымæц фылдæр кæнын гæнæн ис æмæ тас æвзæрын кæна хъæды экологион уавæрæн, кæнæ зынгæ фæкъаддæр кæна хъæдвæды хæрзхъæддзинад;

ч) хъæды хæдзарады мадзал − организацион æмæ техникон мадзал, кæцы æххæстгонд цæуы хъæд сног кæныны, æрзайын кæныны, зилыны æмæ хъахъхъæныны æмæ хъæдæй æнæфæцудгæйæ пайда кæныны нысанæн;

чъ) хъæдæй пайдакæнынад – паддзахады æмæ уый цæрджыты экологион, экономикон æмæ социа​лон домæнты ифтонг кæныны нысанæй хъæды хъæдæй иумæйаг пайда кæныны æмæ хъæдæй специалон пайда кæныны фæлгæтты пайда кæнын æмæ экономикон æмæ æндæр аргъдзинæдты уæвæг хъæды ресурстæ райсын;
ш) хъæдæй иумæйаг пайда кæнын − хъæды æрдзон алфæмблайæ æнæрагъфидгæ пайда кæнын, кæцы нысан кæны гоймаджы бары, уæва æмæ сæрибарæй змæла хъæды, хисæрмагонд пайда​кæныны нысанæй æрæмбырд кæна хъæды æнæхъæдвæд ресурстæ, хъæдвæд зайæгойты продукттæ æмæ бæласы дыккаг сорты æрмæджытæ, афтæ-ма пыхсытæ дæр;  
э) хъæдæй специалон пайда кæнын – хъæдæйпайдакæнынад, кæцы æххæстгонд нæ цæуы хъæдæй иумæйаг пайда кæныны фæлгæтты;

ю) хъæдæй пайдагæнæг − Гуырдзыстоны закъондæттынадæй бæрæггонд барлæвæрд гоймаг, кæцы æххæст кæны хъæдæй пайда кæныны;

я) хъæдцæгъдæн − хъæды фæзуат, кæцыйыл бæрæггонд цæуынц лыггæнинаг æмæ бынæй калд бæлæсты нымæц æмæ банысангонд сты лыггæнинаг бæлæстæ;

я1) хъæдæрмæг цæттæ кæнын – уæлæмæ рæзгæ бæлæсты лыг кæнын кæнæ/та бынæй калд бæлæстæй хъæдвæды сисын, æвзарын æмæ йæ ласын (уыцы нымæцы куыстуаты кæртмæ);

я2) хæдзарадон лыггæнæн - хъæдвæды райсыны нысанæн ацы Кодексæй сфидаргонд фæтктæм гæс​гæ æххæсткæнинаг лыггæнæн;

я3) зилгæ хъæды лыг кæнын – хъæды-хæдзарадон мадзал, кæцы æххæстгонд цæуы хъæды мыггаг​он сконды, структурæйы æмæ бæрзонд бæлæсты садзæны сбæрæг кæныны нысанæй;
я4) специалон пайдайæн лыг кæнын – ацы  Кодексæй нысангонд хъæдæй специалон пайдайы хуызты нысанæн сæххæстгонд лыг кæнын, хæдзарадон лыг кæныны йеддæмæ;   
я5) хъæдæй пайда кæныны пълан − хъæдæй пайдагæнæджы арæзт пълангæнæн документ, кæцыйы ис информаци хъæдæй пайда кæныны фæлгæтты æххæстгæнинаг мадзæлтты тыххæй, сæ этаптæ æмæ æмвæзады тыххæй;

я6) хъæды фæндаг − хъæды хæдзарадон мадзал æххæст кæнынæн хъæды фæндаг:

я6.а) мæрфæндаг − хæдзарадон фæндаг, кæцы арæзт у цыбыр рæстæгмæ хъæды пайда кæнынæн;

я6.б) хъæддых уæлцъар фæндаг − хъæды уæвæг хуыркалд кæнæ/та æмбæрзт фæндаг, кæцыйы æвæрд æмæ реабилитаци æххæстгонд æрцыдысты дæргъвæтин рæстæджы пайда кæнынæн;

я7) рæстæгмæ арæзтад − хъæды территорийыл сæрмагонд хъæды пайдайы фæлгæтты аразинаг кæнæ æвæрд арæзтад, кæцыйæн нæй бындур æмæ кæцыйæ пайда кæнынц хъæды пайдайы æмбæл​он бартæ æххæст кæнынæн;

я8) министр − Гуырдзыстоны æрдзхъахъхъæнынад æмæ хъæууон хæдзарады министр;

я9) министрад − Гуырдзыстоны æрдзхъахъхъæнынады æмæ хъæууон хæдзарады министрад.

Статья 3. Хъæды сферæйы Гуырдзыстоны закъондæттынад  
1. Гуырдзыстоны закъондæттынад хъæды сферæйы арæзт у Гуырдзыстоны Конституцийæ, Гуырдзыстоны æхсæнадæмон бадзырдтæй, Гуырдзыстоны национ хъæды концепцийæ, ацы Кодексæй, Гуырдзыстоны æндæр закъондæттæн акттæй æмæ уыдон бындурыл райсгæ/рауагъд закъоныдæлбар нормативон акттæй.

2. Хъæдты хуызтæ æмæ цæрæн бынæттæ хъахъхъæныны фарстатæ, стæй хъæды генетикон ресурс​тæм бацæуыны æмæ пайдайы рæстаг дих кæныны фарстатæ регуляцигонд цæуынц æмбæлон закъондæттæн актæй, кæд æмæ ацы Кодексæй æндæр исты нæй нысангонд.

3. Ацы Кодекс хауы Тбилисы горæтон муниципалитеты административон арæнты мидæг хъæды хицауиуæгадимæ баст ахастытæм, кæд æмæ Гуырдзыстоны закъондæттынады æндæр исты нæй нысангонд.
4. Ацы Кодекс регуляци кæны хъахъхъæд зонæйы фæлгæтты хъæдæй пайда кæнынимæ баст фарс​т​атæ, кæд Гуырдзыстоны закъоны «Хъахъхъæд территориты системæйы тыххæй» æндæр исты нæй нысангонд.

5. Кæд хъæдæй сæрмагонд пайда кæнын кæй хъæуы, ахæм архайд экологион æндæвдады аргълæвæрды бын цæуы, уæд æмбæлон уынаффæ ист цæуы экологион аргълæвæрды Кодексы домæнтæм гæсгæ.

 [5. Кæд сæрмагонд хъæдæй спайда кæнын домæг архайд ис экологион æндæвдады аргълæвæрд кæнæ интегралон экологион барлæвæрд, кæцы нысангонд у Гуырдзыстоны закъонæй «Амалиуæ​г​он эмиситы тыххæй» уæд æмбæлон уынаффæ ист æрцæудзæн экологион аргълæвæрды Кодексы домæнтæм гæсгæ кæнæ «Амалиуæгон эмиситы тыххæй» Гуырдзыстоны закъоны домæнтæм гæс​гæ. (Архайын райдайæд 2026 азы 1-аг сентябрæй)]

Гуырдзыстоны 2023 азы 29 июны закъон №3392 – веб-фарс, 30.06.2023аз.
Статья 4. Гуырдзыстоны хъæды æнæфæцудгæ къухдариуæгады принциптæ  
1. Гуырдзыстоны хъæды æнæфæцудгæ къухдариуæгады, хъæды экологион, социалон æмæ эконо​ми​кон функцитæ хынцгæйæ, хъуамæ бындуриуæг кæна ахæм принциптыл:

а) хъæды куысты процессы спайда кæнын хъæуы ахæм методтæй, кæцытæ ифтонг кæнынц йæ биоалæмæттагдзинад, йæ продуктивондзинад, йæхи сног кæнын æмæ йæ цæрæнбон бахъахъ​хъæнын æмæ йæ фæхуыздæр кæнын;

б) хъæды функционалон нысан хъуамæ нымад æрцæуа хъæды къухдариуæгады пъланкæныны процессы, цæмæй иу хъæды функцийы пайда ма расайа иннæ хъæды функцийы деградацийы;

в) хъæды къухдариуæгады тыххæй уынаффæтæ хæсгæйæ бынæттон цæрджыты интерестæ хынц​гæйæ хъуамæ бындуриуæг кæна æнæфæцудгæ хъæды къухдариуæгадыл. Хъæдмæ бацæуæн алкæмæн дæр хъуамæ уа ифтонггонд иумæйаг пайдайы нысанæн;

г) паддзахадон æмæ æхсæнадон интерестæ хынцгæйæ, хъæды æнæхъæдон нысанæй пайда​кæн​гæйæ хъуамæ æххæст цæуа Гуырдзыстоны закъондæттынадæй бæрæггонд æмбæлон компенсацион мадзæлттæ, ацы Кодексæй сфидаргонд стæмхатт цауты йеддæмæ.  
2. Хъæды æнæфæцудгæ къухдариуæгады аргълæвæрд æмæ хыгъдлæвæрд æххæстгонд цæуы хъæды æнæфæцудгæ разамынды критеритæ æмæ бæрæггæнæнты бындурыл, кæцытæ нысангонд сты хъæды æнæфæцудгæ разамынды критеритæ æмæ бæрæггæнæнты тыххæй уагæвæрды, кæцытæ бындуриуæг кæнынц æнæфæцудгæ рæзты принциптыл æмæ «Хъæды æнæфæцудгæ къухдариуæг​ады критериты æмæ индикаторты тыххæй», кæцытæ ист æрцыдысты Европæйы хъæдты хъахъ​хъæ​ныны министрты конференцийы («Европæйы хъæд») рдыгæй райсгæ «Хъæды æнæфæцудгæ къухдариуæгады критериты æмæ индикаторты». Уæлдæр банысангонд уагæвæрды бакусдзæн министрад æмæ йæ Гуырдзыстоны хицауад сфидар кæндзæн.

Статья 5. Хъæдыл исбонады бар  
1. Хъæдыл исбонады бар æнæфæхицæнгæнгæ у зæххы хайы исбонады барæй. Гуырдзыстоны хъæд гæнæн ис æмæ уа паддзахадон, муниципалон кæнæ сæрмагонд исбонады.

2. Паддзахадон хъæд у Гуырдзыстоны хъæды ахæм хай, кæцы муниципалитеты кæнæ сæрмагонд исбонадмæ нæ хауы.

3. Муниципалон хъæд у муниципалитеты исбонады уæвæг бынæттон нысаниуæг кæмæн ис, ахæм хъæд, кæцыйæн разамынд дæттыны æххæстбартæ æххæст кæнынц муниципалитеты минæварон æмæ æххæстгæнæг органтæ ацы Кодексы æмæ Гуырдзыстоны æндæр закъондæттæн æмæ закъоны​дæлбар акттæм гæсгæ.

4. Хисæрмагонд хъæд у Гуырдзыстоны хъæды хай, кæцы ис физикон кæнæ юридикон гоймагы зæххы хайыл.

5. Автономон республикæйæн хъæд исбонады гæнæн ис уа æрмæстдæр уыцы цауы, кæд æмæ уыцы хъæд аразгæ æгъдауæй ныссагътой йæхи зæххы фæзуатыл æмæ ифтонг кæны ацы Кодексы 2-аг статьяйы «б» дæлпунктæй бæрæггонд термины «хъæд» æмбарынады домæнты.

6. Ацы Кодексæй сфидаргонд фæтктæ хауынц Гуырдзыстоны хъæдмæ, йæ исбонады формæмæ æнæкæсгæйæ, кæд æмæ ацы Кодексæй æндæр исты нæй бæрæггонд.

Статья 6. Гуырдзыстоны хъæды категоритыл адихтæ кæныны нысæнттæ   
Гуырдзыстоны хъæды категоритыл адих кæныны нысантæ сты:

а) ахъаз кæнын хъæды экологион функци æмæ биоалæмæттагдзинад бахъахъхъæнынæн, хъæды экономикон фæрæзтæй æнæфæцудгæйæ пайда кæнынæн æмæ уыдон социалон функци æххæст кæнынæн;

б) хъæды æрдз хъахъхъæныны æмæ дон æмæ климаты регуляцийы функцитæ бахъахъхъæнын æмæ сног кæнынæн æмæ сæ фидар кæнынæн ахъаз кæнын;

в) хъæды продуктивондзинадæй, уыцы нымæцы хъæды ресурстæй, туризм æмæ фæлладуадзæн фадæт​тæй рационалон пайда кæнынæн ахъаз кæнын, дæргъвæтин рæстæгмæ пайдайы райстмæ гæсгæ; 
г) хъæды экосистемон лæггæдтимæ баст экономикæйы æндæр æмæ æнæдæр секторы (хъæууон хæдзарад, энергетикæ æмæ æнд.) гармонион æмæ æнæфæцудгæ рæзтæн ахъаз кæнын æмæ хъæды экосистемæты негативон кумулацион æндæвдадæй хъахъхъæнын.
Статья 7. Гуырдзыстоны хъæды категоритыл адихтæ кæнын æмæ уыдон къухдариуæгады хæслæвæрдтæ  
1. Гуырдзыстоны хъæд, хъæды экологион, социалон æмæ экономикон функциты æмæ хъæды хицау​иуæгады сæйраг нысæнттæм гæсгæйæ, дихгонд цæуы ахæм категоритыл:

а) хъахъхъæд хъæд;

б) хъахъхъæнæн хъæд;

в) курортон æмæ фæлладуадзæн хъæд;

г) хæдзарадон хъæд.

2. Хъахъхъæд хъæды хицауиуæгады хæс у йæ биоалæмæттагдзинад æмæ стæмхатт кæнæ/та тæссагдзинады раз уæвæг хуызты æмæ æнæхъахъхъæд экосистемæты бахъахъхъæнын.

3. Хъахъхъæнæн хъæды хицауиуæгады хæс у хъæды хъахъхъæнæн функци (регуляцион экосисте​мæйы лæггæдтæ) бахъахъхъæнын æмæ йæ фæбæрзонддæр кæнын.

4. Курортон æмæ хиирхæфсæн хъæды хицауиуæгады хæс у хъæды курортон функци, ландшафт æмæ æрдзон элементтæ хъахъхъæнын æмæ фæхуыздæр кæнын.

5. Хæдзарадон хъæды хицауиуæгады хæс у хъæды ресурстæй æнæфæцудгæйæ пайда кæнын æмæ хъæды хъахъхъæнæн функци бахъахъхъæнын.

6. Гуырдзыстоны хъæды функцион нысаниуæгæй адих кæныны «Гуырдзыстоны хъæды регистра​цийы системæйы, категоризацийы æмæ мониторингы фæткы» æмбæлонæй æххæст кæны минист​рад, фæлæ автономон республикæйы территорийыл та – æмбæлон барлæвæрд орган.

Статья 8. Хъахъхъæд категорийы хъæд  
1. Хъахъхъæд хъæдтæм хауынц:

а) хъахъхъæд зонæйы статус кæмæн лæвæрд æрцыд, ахæм хъæдтæ. Сæ къухдариуæгад æххæстгонд цæуы Гуырдзыстоны закъондæттынадмæ гæсгæ хъахъхъæд бынæтты тыххæй æмæ хицауиуæгады пъланмæ гæсгæ;

б) æрдзон ландшафты аразæг цъалайы хъæд æмæ  хусгонд хъæд, афтæ-ма ахæм хъæд, кæцыйы национ æмвæзадыл хъахъхъæд хъæдæвзарæг хуызты концентраци бæрзонд у (сæйраг у).

2. Ацы статьяйы фыццаг хайы «а» дæлпунктæй бæрæггонд хъæд у фыццаг категорийы хъахъхъæд хъæд, кæцыйыл хъахъхъæд бынæтты тыххæй Гуырдзыстоны закъондæттынады домæнтæм гæсгæ æххæст цæуы сæрмагонд хъахъхъæды режим.

3. Ацы статьяйы фыццаг хайы «б» дæлпунктæй бæрæггонд хъæд у дыккаг категорийы хъахъхъæд хъæд, кæцы гæнæн ис уа потенциалон/резервон хъахъхъæд зонæ, цыран хъахъхъæд зонæты хыз парахат кæны Гуырдзыстоны æхсæнадæмон бадзырдтæй нысангонд хæстæ æмæ графикмæ гæсгæ.

Статья 9. Хъæхъхъæнæн категорийы хъæд 
1. Хъахъхъæнæн хъæд у ахæм хъæд, кæцы æххæст кæны цæрæнбынат, хъæууонхæдзарадон зæхх, культурон/историон цыртдзæвæн, инфраструктурæ æмæ æнæхъахъхъæд территори хъахъхъæныны функци. Хъахъхъæнæн хъæды фæзуæттæ арæн кæнгæйæ, дæрддзæг арæнæвæрд цæуы æрдзон дон​дих​гæнæнæй.

2. Хъахъхъæнæн хъæдмæ хауы:

а) субальпæйаг хъæд;

б) 30 га-йы онг фæзуаты хъæд, ацы Кодексы 2-аг статьяйы «б.а» дæлпунктæй бæрæггонд , кæцы у хъæдæвзæрынгæнæг хуызтæй æнæмбæрзт тыгъдæтты хсæн æвæрд;

в) 200 м-ы онг фæтæнæн хъæд, кæцы æдзух зæйы кæнæ цъыфдзасты цурмæ æввахс уæвы;

г) 35 градусæй фылдæр уырдыг фахсыл  уæвæг хъæд;

д) 100 м-ы онг фæтæнæн хъæд, кæцы æрбынат кодта æфцæджы алыварс, æрзæткъахæны, кæнæ хæххон къæдзæхтæ зæххы уæлцъарæй кæм рацæуынц, ахæм бынаты; 
е) 100 м-ы онг фæтæнæн хъæд, æфсæнвæндаджы кæнæ автомобилон фæндаджы комкоммæ цы хъæд ис, уый зæххы лæгъз былæй;

ж) цæугæдоны, цады кæнæ цадæн йæ былгæронæй 100 м уæрхмæ хъæд;

з) хъæд, кæцы ис къæдзæхы хауæн былæй кæнæ дурзгъæлæн бынатæй 50 м радиусы;

и) хъæд, кæцы ис æрдзон лæгæтæй 50 м радиусы;

к) хъæд, кæцы ис ерозион фæзуаты æмæ уыцы фæзуатæй 100 м радиусы;

л) хъæд, кæцы ис æрзæткъахæн зæххыл æмæ уыцы зæххæй 100 м радиусы;

м) хъæд, кæцы ис æрзæткъахæнты æвæрццаг къуылдымыл æмæ уыцы къуылдымыл 100 м радиусы;

н) донгуырæнæй 100 м радиусы цы хъæд ис, уый;

о) культурон бынтæ хъахъхъæныны зонæ, культурон/историон цыртдзæвæнæй 250 м радиусы цы хъæд ис, уый.

Статья 10. Курортон æмæ рекреацион категорийы хъæд  
1. Курорт æмæ рекреацион хъæдмæ хауынц:

а) курорты санитарон хъахъхъæнынады зонæйы цы хъæд ис, уый;

б) хъæды фæзуат, кæцы ис медицинон уагдонæй кæнæ минералон суадонæй 1 км радиусы. Æмбæ​л​он дæрддзæг арæнгонд у донæмбырдгæнæнæй;

в) горæты кæнæ æндæр цæрæнуаты æввахс цы хъæд ис, уый, кæцыйæ цæрджытæ пайда кæнынц массон фæлладуадзæн, туризм æмæ спортивон-æнæнизгæнæн мадзæлттæн.

2. Курортон æмæ рекреацион хъæдæн разамынд дæтгæйæ, хъуамæ ифтонггонд цæуой курортон æмæ хъæды æнæниздзинадæн пайдагæнæг миниуджытæ, æрдзон æвæрæнтæ, ахсджиаг æрдзон эле​менттæ æмæ культурон æргъдзинæдтæ бахъахъхъæнын. Тобæгонд сты æппæт архайдтытæ, кæцы​тæ гæнæн ис æмæ сыл æвзæрырдæм ахадой.

Статья 11. Хæдзарадон категорийы хъæд  
1. Хæдзарадон хъæдмæ хауы ахæм хъæд, кæцы нæу ацы Кодексы 8-æм−10-æм статьяты нысангонд категорийы хъæд.

2. Хæдзарадон категори лæвæрд цæуы ахæм хъæдæн, кæцы æххæст кæны æрдз хъахъхъæныны æмæ доны регуляцийы функцитæ æмæ кæцыйы хъæдæй пайда кæныны алы хуызтæ дæр ис гæнæн æххæстгонд цæуой ацы Кодексы нысангонд фæткмæ гæсгæ.

3. Хæдзарадон хъæды æнæфæцудгæ разамынды рæстæджы ифтонггонд хъуамæ цæуа хъæды æмæ хъæды бын мæры хъахъхъæнын, бæркаддзинады æмæ уымæй пайдайы бахъахъхъæнын.

4. Ацы статьяйы нысангонд хъæды конкретон территорийыл (фæзуатыл), хъæды къухдариуæгады хæслæвæрдæй æмæ экологион уавæртæм гæсгæ, гæнæн ис æмæ рæстæгмæ тобæгонд æрцæуа хъæдæй пайда кæнын кæнæ/та æвæрд æрцæуой æндæр арæнæвæрдтæ.

Статья 12. Хъæды статусы лæвæрд    

1. Территорийæн лæвæрд цæуы паддзахадон хъæды статус Гуырдзыстоны хицауады уынаффæйæ. Ацы уынаффæйы райсты бындур у министрады курдиат паддзахадон хъæды статус раттыны фæдыл, кæцы Гуырдзыстоны экономикæ æмæ æнæфæцудгæ рæзынады министрадимæ бадзырдæй арæзт цæуы.

2. Муниципалон сконды минæварады курдиат муниципалон сконды административон арæнты бынæттон нысаниуæг кæмæн ис, ахæм хъæдæн кæнæ уый хайæн муниципалон хъæды статус раттыны тыххæй равзары хъæды уавæр сбæлвырдгæнæг къамис, кæцы арæзт цæуы министры уынаффæйы бындурыл.

3. Хъæды уавæры бæлвырдгæнæн къамисы хатдзæгы бындурыл арæзт муниципалон хъæды статус раттыны фæдыл министрады курдиаты бындурыл, Гуырдзыстоны хицауад райсы уынаффæ муни​ципалитеты административон арæнты мидæг бынæттон нысаниуæг кæмæн ис, уыцы хъæды муни​ци​палитетмæ раттыны æмæ йын муниципалон хъæды статус раттыны тыххæй.

4. Хисæрмагонд хицауы инициативæйæ кæнæ уыимæ бадзырдæй, хъæды уавæры сбæлвырдгæнæг къамисы хатдзæгыл арæзт сæрмагонд исбоны хъæды статус раттыны фæдыл министрады курдиа​ты бындурыл, Гуырдзыстоны хицауад райсы уынаффæ сæрмагонд исбоны хъæды статусы ратты​ны фæдыл, кæд æмæ ацы территори у хицæн территори æмæ æрдзон æгъдауæй дзуапп дæтты ацы Кодексы нысангонд термин «хъæд» æмбарынады домæнтæн.

5. Кæд сæрмагонд хицау бæлвырд кæны уæлбар интерес сæрмагонд территорийæ æндæр нысанæн спайда кæнынæн, уæд уыцы территорийæн лæвæрд нæ цæуы сæрмагонд исады хъæды статус. Хицæн хицауы ацы бар нæ хауы уыцы территоримæ, кæцыйыл æмбæрзт у æппынкъаддæр 5 гекта​ры хъæд æмæ хъæд аразæг хуызты астæуккаг кар у 20 азы.

6. Кæд ацы статьяйы 5-æм хайы нысангонд цауы сæрмагонд исбонады хицауы фæндоны ныхмæ сæрмагонд исбонады уæвæг территорийæн хицаудзинады хъæды статус раттын æвзæрын кæны йæ разы æнæмбæлон социалон бæрндзинад, уæд хицауæн ис бар, исбонады барты арæнæвæрды ахаст​мæ гæсгæйæ, Гуырдзыстоны закъондæттынадæй сфидаргонд фæткæй паддзахадæй æрдома зианы бафидын.  

7. Ацы статьяйы нысангонд хъæдты уавæр бæрæггæнæг къамисы аразы министр. Банысангонд къамисы æххæстбартæ æмæ куысты уагæвæрдтæ бæрæггонд цæуынц «Хъæды статусы бæрæг​гæнæг къамисы тыххæй» уагæвæрдæй, кæцы бакусдзæн æмæ сфидар кæндзæн министр.

Статья 13. Хъæды статусы æрурæд, хъæды статусы раздахын  
1. Хъæды статусы æрурæды фæдыл скъуыддзаг райсы Гуырдзыстоны хицауад.

2. Хъæды статусы æрурæды тыххæй административон кондад райдайдзæн статусы æрурæды фæдыл министрады/Гуырдзыстоны экономикæйы æмæ æнæфæцудгæ рæзты министрады/​автоно​мон республикæйы хицауады/муниципалитеты æххæстгæнæг органы курдиаты бындурыл, кæцы​йы хъуамæ уа министрады хатдзæг проекты æххæст кæныны æмæ хъæды статусы æрурæды ны​сан​мæздæхты, афтæ-ма  æмбæлон компенсацион мадзæлтты тыххæй дæр.  
3. Министрад хъæды статусы æрурæды тыххæй курдиаты, кæцыйы уыдзæн ацы статьяйы 2-аг хайæ нысангонд хатдзæг, Гуырдзыстоны хицауадæн бавдисдзæн уыцы статьяйы 7-æм хайы: 
а) «а» дæлпунктæй бæрæггонд цауы;  
б) «б» кæнæ «в» дæлпунктæй бæрæггонд цауы, кæд æххæсткæнинаг архайд хъуамæ уа экологион æндæвдады аргълæвæрды дæлбариуæг.

4. Гуырдзыстоны экономикæйы æмæ æнæфæцудгæ рæзты министрад/автономон республикæйы хицауад/муниципалитеты æххæстгæнæг орган сæрмагонд барлæвæрды фæлгæтты , хъæды статус æруромын кæныны тыххæй курдиаты, кæцыйы ис ацы статьяйы 2-аг хайæ нысангонд хатдзæг, Гуырдзыстоны хицауадæн бавдисдзæн уыцы статьяйы 7-æм хайы «б» кæнæ «в» дæлпунктæй бæрæггонд цауы, кæд æмæ æххæсткæнинаг архайд экологион æндæвдады аргълæвæрды дæлба​риуæг нæу.

5. Цымыдисгæнæг гоймаг хъæды статусы æруромын кæныны фæдыл курдиат бадæтдзæн, æмбæл​онæй, министрадмæ, Гуырдзыстоны экономикæйы æмæ æнæфæцудгæ рæзынады минист​радмæ, автономон республикæйы хицауадмæ кæнæ муниципалитеты æххæстгæнæг органмæ. Ацы курди​аты хъуамæ уа информаци проекты реализацийы альтернативæты ахуыры фæстиуджыты тыххæй, уæвæг инфраструктурон объектыл куыстыты реализацийы цауæй дарддæр. Кæд æмæ æххæст​кæ​ни​наг архайд æххæстгонд цæуы экологион æндæвдады аргълæвæрды дæлбариуæг, уæд цымыдис​гæнæг гоймаг хъуамæ бавдиса курдиат хъæды статусы æрурæды тыххæй экологион æндæвдады аргълæвæрды процедурæйы этапыл, кæцы нысангонд у экологион аргълæвæрды Кодексы.

6. Хъæды статусы æрурæды тыххæй уынаффæ ист цæудзæн интересты балансы бындурыл. Кæд æмæ хъæды статусы æруромын кæныны интерес хъæды бахъахъхъæныны интересæй фылдæр у, уæд Гуырдзыстоны хицауад райсдзæн уынаффæ компенсацион мадзалы сбæлвырд кæныны тых​хæй хъæды хицауиуæгады органы/хисæрмагонд хицауы пайдайæн Гуырдзыстоны закъондæт​тын​адæй снысангонд процедурæмæ гæсгæ.

7. Ацы статьяйы 6-æм хайы нысангонд хъæды статусы æрурæды сæйраг интерес гæнæн ис уа:

а) Гуырдзыстоны паддзахадон хъахъхъæнынад æмæ æдасдзинады интерестæ;

б) ацы Кодексы 68-æм статьяйы фыццаг хайы «а» дæлпунктæй нысангонд нысан, кæд уый реали​заци нæй гæнæн хъæдæй бæлвырд нысанæн сæрмагондæй пайда кæныны фæлгæтты кæнæ/та реализацигонд сæрмагонд паддзахадон кæнæ æхсæнадон нысаниуæг кæмæн ис, ахæм проекты эконо​микон гæнæндзинадмæ гæсгæ. Ацы дæлпунктæй бæрæггонд нысан нæ хауы хъæды статусы æрурæдмæ арæзтады процессы рæстæджы фæзынгæ быроны æвæрыны территорийы (бырон​калæны) цæттæ кæнынæн;

в) курортон æмæ рекреацион нысанæн инвестицион æнхъарæны уæвынад. Йæ уæвынады цауы, цымыдисгæнæг гоймаг хъуамæ сифтонг кæна хъæды статусы æруромын кæныны нысанæн æвзæрст фæзуаты æппынкъаддæр 75%-ыл хъæддаг зайæгойты бахъахъхъæнын. Ацы бындурыл хъæды статусы æруромын кæныны уавæртæ æмæ уæлæмхас инвестицион хæстæ бæрæггонд цæуынц «Хъæды статусы лæвæрды, æруромыны æмæ хъæды арæнты сбæлвырды æмæ сраст кæны​ны/​фæивыны тыххæй» уагæвæрдæй.

8. Министрад бацæттæ кæндзæн хатдзæг проекты реализаци æмæ хъæды статусы æруромын кæ​ныны гæнæндзинады фæдыл, афтæ-ма æмбæлон компенсацион мадзæлтты фæдыл дæр, хуымæтæг административон бардзырдты фæткмæ гæсгæ. Кæд æмæ архайд цæуы экологион æндæвдады аргълæвæрды дæлбар, уæд ацы хатдзæг цæттæгонд цæуы экологион æндæвдады аргълæвæрды процедурæйы фæлгæтты. Ацы статьяйы 7-æм хайы «в» дæлпунктæй нысангонд цауы, кæд æххæстгæнинаг архайд экологион æндæвдады аргълæвæрды дæлбар нæ цæуы, уæд нысангонд хат​дзæг цæттæгонд цæуы паддзахадон административон процессы фæткмæ гæсгæ. Кæд ацы Кодекс йæ тыхы бацæуыны размæ экологион уынаффæ ист æрцыд Экологион аргълæвæрды Кодексмæ гæсгæ, уæд уæлдæр банысангонд хатдзæг дæр бацæттæгонд цæуы хуымæтæг административон фæткæвæрды фæткмæ гæсгæ. Хъæды статус æрлæууын кæныныл не сразы уæвыны бындур уыдз​æн экологион аргълæвæрды кодексмæ гæсгæ архайд æххæст кæныныл не сразы уæвыны тыххæй уынаффæйы райст.

9. Территорийæн, кæцыйæн, «Хъахъхъæд территориты системæйы тыххæй» Гуырдзыстоны закъо​н​мæ гæсгæйæ, лæвæрд ис хъахъхъæд территорийы статус, ацы статьяйы 7-æм хайы банысангонд нысæнмæ гæсгæ хъæды статус гæнæн ис урæд æрцæуа ацы Кодексы снысангонд процедурæмæ гæсгæ, æмбæлон хъахъхъæд территорийы статусы æруромын кæныны цауы.

10. Территорийы хъæды статус æруромыны фæстæ, кæд ацы статьяйы 7-æм хайы нысангонд хъæды статус æруромынæн бындуртæ нал ис, уæд территорийæн сног кæнынц хъæды статус.

11. Ацы статьяйы 10-æм хайы банысангонд цауы, территорийыл хъæды статус сног кæныны фæдыл уынаффæ Гуырдзыстоны хицауад райсы министрады/Гуырдзыстоны экономикæ æмæ æнæ​фæцудгæ рæзты министрады/автономон республикæйы хицауады/муниципалитеты æххæст​гæнæг органы курдиаты бындурыл, кæцы бакуыстгонд æрцæудзæн фактон уавæртæм гæсгæйæ, минист​рады/Гуырдзыстоны экономикæйы æмæ æнæфæцудгæ рæзынады министрады/автономон респуб​ли​кæйы хицауады/муниципалитеты æххæстгæнæг органы инициативæйæ, кæнæ та уыцы гойма​джы курдиаты бындурыл, кæцыйы курдиатмæ гæсгæ территорийæн хъæды статус æрурæдтой.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 14. Гуырдзыстоны хъæды арæны корректирад  
1. Гуырдзыстоны хъæды арæн корректиргонд цæуы:

а) ацы Кодексы 12-æм кæнæ 13-æм статьяйы нысангонд бындурыл;

б) хъæды арæн сфидар кæныны/ивыны цауы, хъæды къухдариуæгады органы рдыгæй уагъд хъæды инвентаризацийы бындурыл, хъæды разамынды нысанæн;

в) паддзахадон исбоны инвентаризацийы процессы рæстæджы Гуырдзыстоны закъондæт​тынад​æй бæрæггонд исбоны разамынды рдыгæй сбæрæггонд æмæ хъæды контурмæ хаст исбоны регистра​цийы цауы, цæмæй регистраци æрцæуа куыд паддзахадон исбон (ахæм исбон хъуамæ уа регист​рацигонд фактон æгъдауæй снысангонд арæнты мидæг).

2. Гуырдзыстоны хъæды арæн корректиргонд цæуы уагæвæрдмæ гæсгæ «Хъæды статус раттыны, æрурæды æмæ хъæды арæнты сфидар кæныны æмæ корректирады/фæивыны тыххæй», кæцы ба​куы​ст​гонд æрцæудзæн министрады рдыгæй æмæ йæ Гуырдзыстоны хицауадæн сфидар кæнынмæ бавдисдзæн.  
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 15. Паддзахадон хъæды æхсæнадон барады юридикон гоймагæн – Гуырдзыстоны апостолон автокефалон рæстдинон аргъуанæн алæвæрд  
Гуырдзыстоны хицауады уынаффæйæ, паддзахадон хъæды хай æхсæнадон барады юридикон гоймагæн – Гуырдзыстоны апостолон автокефалон рæстдинон аргъуаны исбонадмæ лæвæрд æрцæудзæн «Паддзахадон мулкы тыххæй» Гуырдзыстоны закъонæй сфидаргонд процедурæтæм гæсгæ.

Статья 16. Цæрджыты информирад/æмбарынады сбæрзонд кæнын  
Министрад Гуырдзыстоны ахуырады, зонады æмæ æвзонгады министрадимæ иумæ æмгуыстадæй хъуамæ сифтонг кæна цæрджытæн хъæды æмæ хъæды ресурсты нысаниуæджы тыххæй информа​цийы лæвæрд.

Гуырдзыстоны 2021 азы 16 мартъийы закъон №384 – веб-фарс, 18.03.2021аз.
Гуырдзыстоны 2023 азы 30 ноябры закъон №3871 – веб-фарс, 15.12.2023аз.
Статья 17. Хъæды къухдариуæгадимæ баст уынаффæйы райсты процессы æхсæнады хайадист  
1. Цымыдисгæнæг фарсæн бар ис, хайад райсын хъæды хицауиуæгадимæ баст уынаффæтæ рахæс​сыны процессы. Ацы уынаффæ рахæсгæйæ хъуамæ нымад æрцæуа хъæдимæ баст территорийы цæрд​жыты идентондзинад æмæ культурæ, афтæ-ма хъæдæй пайда кæныны традицитæ дæр.

2. Паддзахады/автономон республикæйы/муниципалитеты органтæ, кæцытæ архайынц хъæди​мæ баст барадон ахастыты, Гуырдзыстоны закъондæттынадæй сфидаргонд фæткмæ гæсгæ, ифтонг кæнынц хъæды хæдзарады фæдыл информацийы æргомдзинад æмæ æнцонвадатдзинад, афтæ-ма æхсæнады хайадист хъæды хæдзарады фæдыл уынаффæтæ рахæссыны процессы дæр.

3. Хъæды разамынды пълан фидаргонд цæуы æхсæнадон административон кондады фæткмæ гæсгæ.

Сæр II
Барлæвæрд хъæды политикæйы, Гуырдзыстоны хъæды къухдариуæгады æмæ цæстдарды сферæйы  
Статья 18. Министрады компетенци  
1. Министрады компетенцимæ хауы:

а) хъæды къухдариуæгады фадыгон политикæйы райрæзт æмæ æххæст кæнын;

б) хъæды сферæйы Гуырдзыстоны закъондæттæн актты æмæ Гуырдзыстоны хицауады барадон актты проектты бакусын æмæ Гуырдзыстоны хицауадæн бавдисын;   
в) Гуырдзыстоны хъæды (автономон республикæйы æмæ горæт Тбилисы муниципалитеты тер​ри​торитыл уæвæг хъæдты йеддæмæ) функцион нысанмæ гæсгæ дихтæ кæнын «Гуырдзыстоны хъæды хыгъдон системæйы, категоризацийы æмæ мониторингы фæткмæ» гæсгæйæ;

г) хъæды хыгъдон системæйы организаци;

д) хъæды хæдзарады сферæйы иугонд зонадон-техникон политикæ æххæст кæнын, нормативон-методикон документаци аразын æмæ сфидар кæнын, зонадон-иртасæн куыстытæ организаци кæнын;

е) паддзахадон хъæды хæдзарады пълан æмæ сæрмагонд хъæды хæдзарады пълан сфидар кæнын;

ж) хъæды къухдариуæгады сферæйы Гуырдзыстоны æхсæнадæмон бадзырдтæй нысангонд хæстæ æххæст кæныны организаци æмæ æхсæнадæмон проектты координаци; 

з) территорийæн паддзахадон, муниципалон кæнæ сæрмагонд хъæды статус дæттыны тыххæй курдиаты райрæзт;

и) хъæды статус фесафыны кæнæ территорийæн хъæды статус сног кæныны тыххæй курдиаты райрæзт (автономон республикæты æмæ муниципалон скондты территоритыл уæвæг хъæдтæй дарддæр);

к) паддзахадон хъæды хицауиуæгады органы архайдмæ барадон æмæ фадыгон контролы æххæст кæнын (автономон республикæты территорийыл уæвæг хъæды хицауиуæгады паддзахадон органы æмæ муниципалон хъæды къухдариуæгады органæй дарддæр);

л) хъæды хицауиуæгады органæн рекомендациты бакуыст;

м) хъæды национ инвентаризацийы æххæст кæнын.

2. Министрад æххуыс кæны хъæды барвæндон æмæ хæдбар сертифицирады процессы æрфидар кæнынæн.

Статья 19. Автономон республикæйы компетенци  
Паддзахадон хъæды хицауиуæгады сферæйы Абхазийы æмæ Ачъарайы автономон республи​кæты хицауадты органты компетенцимæ хауы:

а) сæ территоритыл хъæды дих кæнын функционалон нысанмæ гæсгæ «Гуырдзыстоны хъæды хыгъдон системæйы, категоризацийы æмæ мониторингы фæткы»;

б) хъæд хъахъхъæныны, зилыны, сæндидзын кæныны æмæ хъæдæй пайда кæныны паддзахадон программæты бакусыны хайад исын;

в) сæ территоритыл уæвæг хъæды хъахъхъæныны, базилыны, сног кæныны/садзыны æмæ хъæдæй пайда кæныны мадзæлтты бакусын æмæ æххæст кæнын;

г) экологион катастрофæтæ, хъæды зианхæссæг/низтæ æмæ æндæр аххосæгтæй зианбаййафæг хъæды сног кæныны архайды организацийы хайадист;

д) сæ эксплуатацион территоритæн паддзахадон хъæды хæдзарады пълан сфидар кæнын;

е) финансирдзинад кæнæ/та финанскæныны мадзæлтты хайадист хъæдтæ æмæ хъæдæй пайда кæ​ны​ны тыххæй сæ оперативон территоритыл æмæ рахицæнгонд фæрæзты хардз кæныныл контроль;

ж) æмбæлон бар бæлвырдгæнæг документ раттын æмæ сæ оперативон территоритыл сæрмагонд хъæдæй пайда кæныны тыххæй бадзырд саразын (æрмæстдæр хъæды хицауиуæгады орган цы архайдтытæ æххæст кæны, уыдонæй дарддæр) ацы Кодексы сфидаргонд фæткмæ гæсгæ;

з) хъæды æрдзон фыдбылызты рæстæджы уæлвæткон мадзæлттæ æххæст кæныны хайадист;

и) Гуырдзыстоны хицауадмæ курдиат бадæттын хъæды статус æруромын кæныны кæнæ хъæды статус сног кæныны тыххæй сæ оперативон территоритыл хъæдтæн;

к) сæ оперативон территоритыл хъæды хицауиуæгады паддзахадон орган саразын;

л) «Гуырдзыстоны хъæды регистрацийы системæйы, категоризацийы æмæ мониторингы фæткы тыххæй» уагæвæрдæй нысангонд информацийы министрадæн бадæттын.

Статья 20. Муниципалитеты компетенци  
Муниципалон хъæды хицауиуæгады сферæйы муниципалитеты органты компетенцимæ хауы:

а) муниципалон хъæды хицауиуæгады орган саразын;

б) хъæд хъахъхъæныны, зилыны, сног кæнын æмæ бирæ кæнын æмæ хъæдæй пайда кæныны мадзæлттæ аразын æмæ æххæст кæнын;

в) барлæвæрд паддзахадон органтимæ æмгуыст кæнгæйæ, хъæд хъахъхъæныны, зилын, сног кæнын æмæ хъæдæй пайда кæныны бынæттон программæтæ аразын æмæ сæ æххæст кæнынæн æххуыс кæнын;

г) экологион катастрофæтæ, хъæды зианхæссæг/низтæ æмæ æндæр аххосæгтæй зианбаййафæг хъæдтæ сног кæнын æмæ ныссадзыны организаци кæныны хайадист;

д) хъæды æрдзон бæллæхты рæстæджы уæлвæткон мадзæлттæ æххæст кæныны хайадист;

е) барлæвæрд паддзахадон органмæ муниципалон хъæды арæнтæ коррекцийы тыххæй инициативæ бадæттын;

ж) хъæды муниципалон пълан сфидар кæнын;

з) æмбæлон барлæвæрды гæххæтты раттын æмæ муниципалон хъæды территорийыл хъæдæй пайда кæныны реализацийы тыххæй бадзырд саразын (æрмæстдæр хъæды хицауиуæгады орган цы архайдтытæ æххæст кæны, уыдонæй дарддæр) ацы Кодексы нысангонд фæткмæ гæсгæ;

и) сæрмагонд барлæвæрды фæлгæтты æнæзакъон хъæдæй пайда кæныны фактты ма руадзын æмæ уыцы фактты тыххæй æмбæлон барадхъахъхъæнæг органтæн фехъусын кæнын; 

к) Гуырдзыстоны закъондæттынадæй лæвæрд æндæр барлæвæрдты æххæст кæнын.

Статья 21. Хъæды къухдариуæгады орган  
1. Хъæды къухдариуæгады паддзахадон орган у министрады æхсæнадон барады юридикон гоймаг – хъæды хæдзарады национ агентад.

2. Автономон республикæйы территорийыл цы паддзахадон хъæды къухдариуæгады орган ис, уый арæзт цæуы автономон республикæйы уæлдæр минæварады органæй.

3. Хъахъхъæд территорийы фæлгæтты уæвæг хъæды къухдариуæгады орган у, хъахъхъæд территоритæн разамынд дæттыны бар кæмæн ис, ахæм орган.

4. Арæзт цæуы муниципалон хъæды къухдариуæгады орган æмæ муниципалон хъæды хицауиуæгады пълан фидаргонд цæуы муниципалон сконды минæварады органæй.

5. Хисæрмагонд хъæдтæн разамынд дæтты хъæды хицау кæнæ йæ барлæвæрд адæймаг.

6. Хъæды къухдариуæгады орган, йæ барты фæлгæтты:

а) æххæст кæны хъæды хæдзарады мадзæлттæ;

б) æххæст кæны хъæд хъахъхъæныны мадзæлттæ;

в) æххæст кæны хъæд дарыны æмæ сног кæныны-садзыны мадзæлттæ;

г) æххæст кæны хъæдæй пайда кæныны мадзæлттæ;

д) аргъ кæны æмæ иртасы хицæн хъæды фæзуæтты уавæр, цæмæй сбæрæг кæна фактон уавæртæ æмæ аразы мониторингы фæстиуæгты базæ;

е) хъæды иннæ пайдагæнджытæй домы, цæмæй хъæд ма скуынæг кæной æмæ хъæдæн зиан чи хæссы, ахæм архайдтытæ æрлæууын кæной;

ж) хъæды æрдзон бæллæхты рæстæджы хайад исы сæрмагонд мадзæлтты;

з) ифтонг кæны зынгсирвæзты ныхмæ уагæвæрдты æххæст кæныны, æвæстиатæй дæтты инфор​маци æмбæлон оргæнтæм зынгсирвæзты тæссагдзинады тыххæй æмæ хайад исы зынгсирвæзты хуыссæнгæнæн мадзæлтты;

и) бакусы æмæ министрадмæ сфидар кæнынмæ бадæтты хъæды хæдзарады пъланы проект (пад​дзахадон хъæды хæдзарады орган, хъахъхъæд зонæйы мидæг хъæды хæдзарады орган, сæрмагонд хъæды хицау). Автономон республикæйы территорийыл хъæды хæдзарады паддзахадон орган кæнæ хъæды хæдзарады муниципалон орган сфидар кæнынмæ бадæтты хъæды хæдзарады пъланы проект æмбæлон барлæвæрд органмæ;

к) саразы æмæ сфидар кæны æрвылазон архайды пълан;

л) хайад исы экологион катастрофæтæ, хъæды зианхæссæг/низтæ æмæ æндæр аххосæгтæй зиан​баййафæг хъæдтæ сног кæнын æмæ сæндидзын кæныны организацийы;

м) æххæст кæны ацы Кодексæй, Гуырдзыстоны æндæр закъондæттæн æмæ закъоныдæлбар акттæй æмæ хисæрмагонд фæткæвæрдæй кæнæ уагæвæрдæй нысангонд æндæр барлæвæрдты; 

н) аразы/дæтты документтæ, кæцытæ æнæмæнгхъæуæг сты административон фыдракæнды хъуыддæгты ауадзынæн (се хсæн, ивар квитанцитæ æмæ æххæстгæнæн бардзырдтæ).

7. Ацы статьяйы 6-æм хайы «б» дæлпунктæй нысангонд хъæд хъахъхъæныны мадзæлттæ æххæст кæ​ныны бартæм нæ хауы уыцы статьяйы фыццаг хайæ бæрæггонд паддзахадон хъæды къух​дари​уæг​​ады органы бартæ æнæзакъонæй хъæдтæ лыг кæныны превенцийы мадзæлттæ æххæст кæ​нынæн. 
8. Паддзахадон хъæды къухдариуæгады органы финанскæныны равзæрæнтæ сты:

а) Гуырдзыстоны паддзахадон бюджетæй рахицæнгонд нысанон фæрæзтæ;

б) кредиттæ æмæ мысайнæгтæ;

в) ацы Кодексы бындурыл лæвæрд лæггæдты тыххæй фиддонтæ æмæ хъæдæй пайда кæныны тыххæй æрвылазон фиддон (се хсæн, аукционыл фиксиргонд кæронбæттæн аргъ);

г) ацы Кодексæй нысангонд компенсацион суммæтæ;  
д) Гуырдзыстоны закъондæттынадæй барлæвæрд æндæр æфтиæгтæ.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Гуырдзыстоны 2022 азы 30 ноябры закъон №2245 – веб-фарс,13.12.2022аз.
Статья 22. Хъæды цæстдарды барлæвæрд  
1. Хъæды сферæйы Гуырдзыстоны закъондæттынады домæнты æххæст кæныны æмæ Гуырдзыс​тоны хъæды (муниципалон хъæды йеддæмæ) хъæхъхъæды сферæйы паддзахадон контролы æх​хæст кæнынц министрады паддзахадон дæлбæрнадон уагдон – алфæмблайы цæстдарды департамент æмæ ацы Кодексы 21-аг статьяйы фыццаг хайы нысангонд паддзахадон хъæды къух​дариуæгады орган, фæлæ муниципалон хъæды сферæйы та паддзахадон контролы æххæст кæны муниципалитеты минæварадон органы рдыгæй арæзт барлæвæрд орган.  
2. Хъахъхъæд территорийы мидæг хъæдыл паддзахадон контроль æххæст кæны афтæ-ма «Хъахъ​хъæд территориты системæйы тыххæй» Гуырдзыстоны закъоны нысангонд барлæвæрд орган дæр.

3. Автономон республикæйы территорийыл цы паддзахадон хъæд ис, ууыл паддзахадон контролы æххæст кæны афтæ-ма автономон республикæйы территорийыл цы паддзахадон хъæды къухдар​иуæгады орган ис, уый дæр.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 23. Хисæрмагонд исбонады хъæды хицауы барлæвæрд 

1. Хисæрмагонд исбонады хъæды хицауæн бар ис æххæст кæнын хъæды къухдариуæгадимæ баст цыфæнды архайд, кæцы ныхмæлæууæг нæу ацы Кодексы хъæды хъахъхъæныны домæнтæн, кæнæ та уыцы бар раттын æртыккаг фарсæн. Хисæрмагонд исбонады хицауы барлæвæрд хъæды ресурс​тæй спайда кæнынæн гæнæн ис æмæ арæнæвæрд æрцæуа ацы Кодекс æмæ Гуырдзыстоны закондæттæн акттæй алфæмблайы хъахъхъæды сферæйы снысангонд бындуртыл æмæ арæнты мидæг.

2. Хисæрмагонд исбонады хъæды хицау хæсджын у ацы Кодексы 26-æм статьяйы домæнтæ æх​хæст кæнгæйæ хъæдæй пайда кæныны пъланы проект саразын æмæ йæ министрадмæ сфидар кæнынæн бавдисын.

3. Бахъуыды цауы министрад гæнæн ис хисæрмагонд исбонады хъæды хицауæй æрдома:

а) хъæдæн зиан чи хæссы, кæнæ йæ чи куынæг кæны, ахæм архайд æруромын;

б) бахъахъхъæнын кæнæ/та фæхуыздæр кæнын хъæды санитарон уавæр; 

в) фæкъаддæр кæнын кæнæ гæнæн уæвгæйæ нæ бахъыгдарын хъæд цæттæ кæныны рæстæджы хъæды мæры кæнæ/та зайæгойты æмбæрзæн базиан кæнын; 

г) аива хъæдмæ бацæуыны арæнæвæрд æмæ сиса уыцы арæнæвæрд æвдисæг нысæнттæ, кæд æмæ нал уæвы арæнæвæрды бындур.  
4. Хисæрмагонд исбонады хъæды хицау хæсджын у æмбæлон барлæвæрд органæн фехъусын кæ​нын, хъæдæй æнæзакъонæй пайда кæнын куы рабæрæг уа, уæд.

Сæр III
Гуырдзыстоны хъæды срегистраци æмæ спълан кæнын  
Статья 24. Гуырдзыстоны хъæды регистрацийы системæ  
1. Гуырдзыстоны хъæды регистрацийы системæйы сконды ис Национ хъæды регистрацигæнæн системæ, хъæды разамынды системæ æмæ Гуырдзыстоны хъæды информацйы æмæ мониторингы системæ.

2. «Гуырдзыстоны хъæды регистрацийы системæйы, категоризацийы æмæ мониторингы фæткы тыххæй» уагæвæрды бакусдзæн æмæ йæ Гуырдзыстоны хицауадæн сбæлвырд кæнынæн бавдис​дзæн министрад.

Статья 25. Хъæды национ инвентаризаци 
1. Хъæды национ инвентаризаци министрады рдыгæй Гуырдзыстоны хъæды территорийыл алы 10 азы иу хатт æххæст цæуы. Национ хъæды инвентаризаци, министрадимæ бадзырдæй, гæнæн ис æмæ æххæстгонд æрцæуа афтæ-ма физикон гоймаджы кæнæ юридикон гоймаджы фæрæзтæй дæр.

2. Национ хъæды инвентаризацимæ хауы статистикон информаци Гуырдзыстоны хъæдты уавæры æмæ уыдон бирæхуызты тыххæй.

3. Национ хъæды инвентаризаци æххæстгонд цæуы æнæивгæ æвзарæн фæзуæттæм цæстдард æмæ мониторингы фæрцы.

4. Национ хъæды инвентаризацийы ауадзыны фæтк нысангонд у «Гуырдзыстоны хъæды регист​рацийы системæйы, категориизацийы æмæ мониторингы фæткы тыххæй» уагæвæрдæй.
Статья 26. Хъæды цæттæкæнын 
1. Хъæды цæттæгæнæн æххæст кæны хъæды разамынды орган йæ территорийыл 10 азы иу хатт.

2. Хъæды цæттæгæнæн мадзæлттæм хауынц:

а) хъæды арæнты сбæрæг кæнын;

б) хъæды мидæггагон хæдзарады организаци кæнын æмæ æмбæлон территоритæн картографион æрмæг бацæттæ кæнын;

в) хъæды уавæры, хуызты сконды æмæ кары структурæйы сбæрæг кæнын;

г) рабæрæг кæнын арæх чи нæ вæййы, ахæм зайæгойты хуызтæ, кæцытæ тæссаг сты фесæфынæй;

д) хъæды фæзуæттæ сбæрæг кæнын, кæцыты гæнæн ис/æнæмæнгхъæуæг у хъæды хæдзарады ма​дзæлт​тæ æххæст кæнын, афтæ-ма уыцы мадзæлтты хуызтæ, æмвæзад кæнæ/та методтæ сбæрæг кæнын дæр;

е) хъæды фæзуæттæн сæ функцион нысанмæ гæсгæ категоритæ æмæ хъахъхъæнынады режимтæ снысан кæныны фадат сбæлвырд кæнын, афтæ-ма хъæды арæнтæ сфидар кæнын æмæ сæ сраст кæнын дæр;

ж) хъæды райсæн гæнæнуæвæг ресурсты бæрцон æмæ хæрзхъæд аргълæвæрд;

з) хъæды патологион раиртæст.

3. Хъæдæй пайда кæныны æрмæг æвдыст цæуы хъæдæй пайда кæныны пъланы, кæцы у æнæмæнг​хъæуæг документ хъæдæй пайда кæныны æмæ хъæды куыст æххæст кæныны тыххæй функцион пъланкæныны бындурыл.

4. Гуырдзыстоны хъæды сæрмагонд пайдакæнынад (ацы Кодексы 68-æм статьяйы фыццаг хайы нысангонд нысанæн сæрмагонд нысанæн хъæдтæй специалонæй спайда кæнынæй дарддæр) æмæ хъæды хæдзарадон архайдтытæ æххæстгонд цæуынц хъæды къухдариуæгады пъланы бындурыл, ацы статьяйы 8-æм хаймæ гæсгæйæ, æрдзон фыдбылызы цауæй дарддæр.

5. Паддзахадон хъæды хæдзарады орган кæнæ хисæрмагонд исбонады хъæды хицау хъæды хæдза​рады пъланы проект бадæтты министрадмæ сфидар кæнынмæ, автономон республикæйы территорийыл цы паддзахадон хъæды хæдзарады орган ис, кæнæ муниципалон хъæды хæдзарады орган, кæцы ис автономон республикæйы территорийыл, уый та йæ бадæтты æмбæлон органмæ.

6. Хъæды къухдариуæгады пъланы проект саразыны хæс нæ хауы хисæрмагонд исбонадмæ кæнæ муниципалон хъæдмæ, кæцыты фæзуат 50 гектарæй фылдæр нæу.

7. Хъæды къухдариуæгады пъланы проект арæзт цæуы «Гуырдзыстоны хъæды регистрацийы сис​те​мæйы, категоризацийы æмæ мониторингы фæткы тыххæй» уагæвæрдæй сфидаргонд домæнты хъахъхъæдæй.  
8. Хъæды уыцы фæзуатыл, цыран хъæды куыстытæ æххæстгонд не рцыд æмæ нæу бакуыстгонд хъæды къухдариуæгады пъланы проект, кæнæ/та уыцы мадзæлттæн, кæцытæ не сты бæрæггонд хъæды къухдариуæгады пъланæй, уагъд цæуы ацы Кодексы 29-æм статьяйы нысангонд хъæды специалон раиртæст.

9. Хъæды куыстытæ финансгонд цæуынц куыд паддзахадон, афтæ æндæр фæрæзтæй дæр.

Статья 27. Гуырдзыстоны хъæды информацион æмæ мониторингы системæ  
1. Гуырдзыстоны хъæды информацион æмæ цæстдарды системæ у систематизгонд документты æмбыр​дгонд, кæцыйы ис Гуырдзыстоны хъæдты тыххæй æххæст информаци.

2. Гуырдзыстоны хъæды информацион æмæ цæстдарды системæйы ис документалон æмæ бына​тон информаци.

3. Гуырдзыстоны хъæды информацион æмæ мониторингы системæйы цы информаци ис, уый у æхсæнадон.

4. Гуырдзыстоны хъæды информацион æмæ цæстдарды системæйы министрад хъахъхъæны хъæды разамынды органы лæвæрд информацийы бындурыл.

5. Гуырдзыстоны хъæды информацион æмæ цæстдарды системæйæн къухдариуæг кæны уагæвæрд «Хъæды информацион æмæ цæстдарды системæйы къухдариуæг кæныны амындтыты тыххæй», кæцы арæзт æмæ фидаргонд у министрады рдыгæй.

Статья 28. Хъæды мониторинг  
1. Хъæды мониторингы нысан у Гуырдзыстоны хъæдты экологион уавæр сбæлвырд кæнын, пад​дзахадон органтæн анализты фæстиуджытæй сифтонг кæнын, цæмæй сæ фæхуыздæр кæной, æмæ Гуырдзыстоны цæрджыты информир кæнын.

2. Хъæды мониторинг æххæст кæнынц хъæды хицауиуæгады органтæ сæ архайдон территоритыл, сæ территориалон иуæгтæ, афтæ-ма Гуырдзыстоны закъондæттынадæй бæрæггонд æндæр барлæв​æрд уагдæттæ æмæ хъæдæй пайдагæнджытæ дæр.

3. Гуырдзыстоны хъæды мониторинг гæнæн ис æххæст æрцæуа национ хъæды инвентаризацийы фæр​цы, иудадзыг æвзарæн фæзуæттыл. Ацы фæзуæтты нымæц æмæ бæрц, афтæ-ма хъæдты уавæ​ры фæдыл статистикон информаци (бæрæггæнæнтæ) æмбырд кæныны периодикондзинад бæрæг​гонд цæуы «Гуырдзыстоны хъæды инвентаризацийы системæйы, категоризацийы æмæ монито​рингы фæткæй». 
Статья 29. Хъæды специалон раиртæст 
1. Хъæды специалон раиртæст уагъд цæуы:  
а) хъæды конкретон территоийыл хъæд сног кæныны æмæ ныссадзыны проект саразын, стæй хъæ​ды патологион уавæры æмæ хъæды ресурсты нымæцон æмæ хæрзхъæд миниуджытæ сбæрæг кæнынæн;

б) хъæды ресурстæй эффективонæй пайда кæнын æмæ хъæдæй пайда кæныны мадзæлттæ опера​тивон реализацийы сифтонг кæнынæн;

в) сæрмагонд нысанæн хъæдæй пайда кæныны бар райсын. Хъуамæ дзы уа информаци геологон иртæстыты фæстиуджыты тыххæй (кæд æмæ æмбæлон архайд 36 градусы кæнæ фылдæр къуыл​дымыл куы цæуы, уæд) æмæ хъæды хъæдæрмæджы ресурсты бæрцон æмæ хæрзхъæд бæрæг​гæнæнты тыххæй. Ацы дæлпункты домæн нæ хауы, экологион æндæвдады аргълæвæрд кæмæн ис, ахæм архайдтытæм. 
2. Хъæды специалон иртæсты бындурыл гæнæн ис арæзт æрцæуа бирæазон (иуылфылдæр 3 азы) перспективон пълан.

3. Хъæды специалон иртæсты фæстиуджытæ æвдыст цæуынц æрвылазон архайды пъланы, ацы статьяйы фыццаг хайы «б» æмæ «в» дæлпунктты нысангонд цауты йеддæмæ.  
4. Хъæды специалон иртасæны спълан кæны æмæ йæ ауадзы хъæды къухдариуæгады орган, уыцы цауы йеддæмæ, кæд æмæ хъæды специалон иртасæны уадзы сæрмагонд нысанæй хъæдæй пайда кæныны специалон бар райсынмæ цымыдисгæнæг гоймаг.

5. Хъæды специалон иртæсты ауадзыны фæтк бæлвырдгонд цæуы «Гуырдзыстоны хъæды регист​рацийы системæйы, категоризацийы æмæ мониторингы фæткæй».

6. Паддзахадон хъæды специалон иртæст гæнæн ис æмæ финансгонд æрцæуа куыд паддзахадон, афтæ æндæр фæрæзтæй дæр.

Статья 30. Афæдзон архайды пълан 
1. Афæдзон архайды пълан арæзт цæуы хъæды разамынды пъланы, хъæдæй пайда кæныны пъланы кæнæ/та хъæды специалон иртæсты фæстиуджыты/æрмæгты бындурыл æмæ деталонæй равдис​дзæн спълангонд, афæдзы дæргъы æххæсткæнинаг мадзæлтты.

2. Афæдзон архайды пъланы хъуамæ уа æппынкъаддæр ахæм информаци:

а) территорийы бынат æмæ фæзуат, цыран æххæстгонд цæудзысты спълангонд мадзæлттæ;

б) хъæды хæдзарады мадзæлтты гуырахст æмæ æххæстгæнæн методты тыххæй;

в) спълангонд æмгъуыдмæ æххæсткæнинаг мадзæлтты/архайды хуызтæ æмæ гуырахсты тыххæй.

3. Афæдзон архайды пълан сфидар кæныны размæ хъæдæй пайдагæнæгæн тобæгонд у хъæдæй пайда кæнын экономикон архайды нысанæн (ацы Кодексы 68-æм статьяйы фыццаг хайы нысан​гонд нысантæй дарддæр).

4. Хисæрмагонд исбонады хъæды цауы афæдзон архайды пъланы бакусын æмæ йæ министрадæн сфидар кæнынмæ бавдисдзæн сæрмагонд хицау. Паддзахадон хъæды кæнæ муниципалон хъæды цауы афæдзон архайды пъланы бакусдзæн æмæ йæ сфидар кæндзæн хъæды къухдариуæгады орган.

Сæр IV
Хъæды иумæйаг пайдакæнынад  
Статья 31. Хъæдмæ бацæуын æмæ змæлын  
1. Алкæмæн дæр ис бар, улæфыны æмæ хиирхæфсыны нысанæй уæва хъæды æмæ дзы сæрибарæй змæла. Ацы бар нæ хауы хъæды ресурстæй спайда кæнынмæ, кæцыты спайда кæнынæн Гуырдзыс​тоны закъондæттынадмæ гæсгæ æмбæлон бар райсын æнæмæнгхъæугæ у.

2. Хъæды хицауы кæнæ хъæды къухдариуæгады органы уынаффæмæ гæсгæ, хъæдмæ бацæуын кæнæ/та змæлд гæнæн ис æмæ уа арæнæвæрд:

а) зынгсирвæзт ма руадзыны æмæ уый фæстиуæг фæкъаддæр кæныны тыххæй превенцион мадз​æлт​тæ æххæст кæныны нысанæй кæнæ зынгсирвæзт хуыссын кæныны мадзæлттæ;

б) хъæд хъахъхъæныны, зилыны æмæ сног кæныны-садзыны мадзæлттæ æххæст кæныны нысанæн æмæ æмгъуыдæй;

в) хъæды хъæдæрмæджы фæрæзтæ райсыны тыххæй цæугæ куыстытæ æдасæй æххæст кæныны нысанæн;

г) хъæды, цыран ис хъæды хуызты дендрариум, хъæды тауæн бынат, цуанонты хæдзарад, кæсаг​дарæн хæдзарад, таладон, хъæдæрмæг æмæ механизмты æвæрæндон, бæстыхай, хъæдласæн фæрæзты куысты бынат, хъæды, хъæды фæндагæй дарддæр;

д) хъæд сног кæныны-садзыны фæзуатыл, цыран садзæнты бæрзæнд у иуылфылдæр 3 м. 
е) хъæды хæдзарады пъланы кæнæ æрвылазон архайды пъланы нысангонд æндæр аххосæгтæм гæсгæ.

3. Хъæдмæ транспортон фæрæзыл бацæуын кæнæ/та змæлыны бар ис æрмæстдæр хъæды фæнда​гыл, уыцы цауы йеддæмæ, кæд хъæдæй пайдагæнæг арæнгонд цæуы хъæды мидæг  транспортон фæрæзыл змæлын ацы статьяйы 2-аг хайы нысангонд бындурыл.   
Статья 32. Хъæдмæ бацæуыны æмæ змæлыны арæнвæрды регуляци  
1. Хъæдмæ бацæуыны æмæ змæлды арæнæвæрдтæ регуляцигонд цæуынц хъæды территорийыл æм​бæ​лон информацион нысæнттæ æвæргæйæ.

2. Информацион нысæнттæ æвæрд цæуынц хъæды территорийыл уыцы рæтты, цыран ис æхсæна​дон фæндаг, хъæды фæндаг æмæ къахвæндаг æмæ уыдон цæуынц хъæды бацæуæн æмæ змæлды арæнæвæрд зонæйыл, кæнæ ацы зонæмæ æввахс территорийыл.

3. Хъæдмæ бацæуыны æмæ змæлды арæнæвæрды æндæвдад хъуамæ ивд æрцæуа æмæ хъуамæ ист æрцæуой хъæды территорийыл æвæрд информацион нысæнттæ – арæнæвæрды нысангæнæг нысæн​т​тæ, кæд æмæ ацы Кодексы 31-аг статьяйы 2-аг хайы нысангонд арæнæвæрды бындуртæ нал ис, уæд.

4. Хъæдмæ бацæуыны æмæ змæлды арæнæвæрды нысангæнæг нысæнттæй пайда кæныны фæтктæ фидаргонд цæуы «Хъæдæй пайда кæныны фæткы тыххæй» уагæвæрдæй, кæцыйы министрад ара​зы æмæ йæ Гуырдзыстоны хицауад сфидар кæны.

Статья 33. Хъæды фосы хизæн  
1. Бынæттон цæрджыты интерестæ хынцгæйæ, паддзахадон кæнæ муниципалон хъæды фос хизы​нæн рахицæн кæнын хъæуы æмбæлон фæзуæттæ, хъæды функци кæнæ/та уавæрмæ гæсгæ уый гæнæн кæм нæй, ахæм цауты йеддæмæ.

2. Хъæды фосы хизæн фæзуæттæ рахицæн кæнын хъæуы æмæ æмбæлон квотæтæ арæзт цæуы хъæды хæдзарады пъланмæ гæсгæ кæнæ æрвылазон архайды пъланмæ гæсгæ. Хъæды фос хизы​нæн цы фæзуæттæ радих кодтой, уыдоныл хъуамæ æвæрд æрцæуа æмбæлгæ информацион нысан.

3. Хъæды къухдариуæгады органы уынаффæмæ гæсгæ, гæнæн ис рæстæгмæ арæнæвæрд æрцæуа фосхизæн фæзуæттæй пайда кæнын, кæд æмæ уый æнæмæнгхъæуæг у хъæд хъахъхъæнынады, зилы​ны æмæ сног кæныны-садзæны мадзæлттæ æххæст кæнынæн.

Статья 34. Хъæды арт скæнын 
1. Хъæды арт скæнын бар ис специалонæй рахицæнгонд бынæтты. Ацы бынæтты æвæрын хъæуы æмбæлгæ информацион нысæнттæ.

2. Хъæды къухдариуæгады органы рдыгæй хъæды сыгъдæг кæныны нысанæй хъæды зианхæссæг низтæй хъыгдард бæлæсты лыг кæныны æмæ сæ стигъынæй райсгæ хæдæрмæгы баззайæггæгты хъæды басудзын уагъд цæуы уыцы цауы, кæд æмæ уый хъæдæн тас нæ хæссы, йæ мæры хæрз​хъæддзинад ын нæ фæфыддæр кæндзæн кæнæ хъæды зынгсирвæзты тæссагдзинад нæ расайдзæн.

3. Хъæды хицауæн кæнæ хъæды къухдариуæгады органæн бар ис, зынгсирвæзты аиуварс кæныны нысанæй специалонæй рахицæнгонд бынæтты арт скæнын бæрæггонд рæстæгмæ æрурома.   
Статья 35. Хъæды ресурсты райсын  
1. Хъæдæй иумæйагæй пайда кæнын нысан кæны хисæрмагонд пайда кæныны нысанæй хъæды (хи сæрмагонд исбонады хъæды йеддæмæ) хъæдвæд ресурсты, хъæддаг зайæгойты продуктты æмæ хъæдæрмæгы дыккаг сорты æрмæгты, афтæ-ма пыхсы сæрибар æнцонвадатдзинады.  
2. Хъæды æнæхъæдвæд ресурсты, хъæддаг зайæгойты продуктты æмæ хъæды дыккаг сорты хъæд​æр​мæгы сæрибар æнцонвадатдзинад гæнæн ис æмæ арæнгонд æрцæуа:

а) хъæды статусы æмæ функцион нысаниуæг хынцгæйæ;

б) хъæд хъахъхъæнынады, дарыны æмæ сног кæныны-садзæны мадзæлттæ æххæст кæныны нысанæн.

3. Ацы статьяйы 2-аг хайы бындурыл уынаффæйы исы хъæды хицау кæнæ хъæды къухдар​иуæг​​ады орган.

Статья 36. Хъæдæй иумæйагæй пайдакæнынады бары фæлгæттæ    
1. Хъæдæй иумæйагæй пайда кæныны бар хауы уыцы барæй пайдагæнæг гоймаджы хæсмæ, цæ​мæй хъæдмæ базила æмæ йын бахъахъхъæна йæ хъæздыгдзинæдтæ, фæлæ ахæм архайды рабæрæг кæныны цауы, кæцы æрдзон алфæмблайæн зиан хæссы, хъуамæ æмбæлон барлæвæрд оргæнтæн фехъусын кæна.

2. Уагъд нæ цæуы хъæдæй иумæйагæй пайда кæныны барæй пайдагæнæг гоймаджы рдыгæй хъæд​мæ инвазирон кæнæ/та генетиконæй модифициргонд хуызты æрбахæссын, хъæды хъахъхъæныны химион æмæ æндæр фæрæзты пайда кæнын.

3. Хисæрмагонд хъæды цауы, хъæдæй иумæйагæй пайда кæныны бар нысан кæны йæ æнцонва​дат​дзинад змæлды æмæ фæлладуадзæны нысанæн.

Сæр V
Хъæдæй специалон пайдакæнынад  
Статья 37. Хъæдæй специалон пайдакæнынады хуызтæ  
1. Гуырдзыстоны хъæды гæнæн ис æххæстгонд цæуа хъæдæй специалон пайда кæныны ахæм хуызтæ:

а) хæдзарадон лыг кæнынæй хъæдæрмæг цæттæ кæнын;

б) хъæды æнæхъæдвæдон ресурсты, хъæдвæдон зайæгойты продуктты æмæ хъæды дыккаг сорт хъæдæрмæг цæттæ кæнын;

в) плантацион хæдзарады саразын;

г) хъæууон-хæдзарадон нысанæй хъæдæй пайда кæнын;

д) хъæдæй пайда кæнын курортон, фæлладуадзæн, спортивон æмæ æндæр культурон æмæ æнæниздзинад фидаргæнæн нысантæн;

е) кæсагдарыны кæнæ/та цуангæнæн хæдзарады саразын;

ж) цæрæгойты балæууæндоны æмæ хъомыл кæныны бынæттæ саразын;

з) электрон коммуникацион бастдзинады хызæгты æвæрд;

и) зонадон-иртасæн æмæ ахуырадон нысанæн хъæдæй пайда кæнын;

к) сæрмагонд нысаниуæгæй хъæдæй специалон пайдакæнынад.

2. Бар ис уыцы иу рæстæг æххæст кæнын цалдæр хуызы хъæдæй специалон пайдакæнынад, кæцы нысангонд ис ацы статьяйы фыццаг хайы фæзуаты иуæгыл, кæд æмæ уыдон кæрæдзийы миди​сджынæй нæ хъыгдарынц, уæд.

3. Хъæды категоримæ гæсгæ бæрæггонд цæуы хъæдæй специалон пайда кæныны ахæм хуызтæ, сæрмагондæй:

а) «Хъахъхъæд территориты системæйы тыххæй» Гуырдзыстоны закъоны 5-æм кæнæ 7-æм стать​яйы нысангонд хъахъхъæд территорийы фæлгæтты уæвæг хъахъхъæд хъæды (хъахъхъæд террито​ри​йы разамынды пъланæй кæнæ рæстæгмæ регуляцийы фæткæй нысангонд цауты) æмæ ацы Кодексы 8-æм статьяйы фыццаг хайы «б» дæлпункты нысангонд хъахъхъæд хъæды бар ис æххæст æрцæуа:

а.а) хæдзарадон лыг кæнын хъæды 6 градусы онг къуылдымы фæхстыл уæвæг акъацийы бæлæсты æмæ Къолхеты дæлвæзы æлхъывдады хъæдты;

а.б) ацы статьяйы фыццаг хайы «б», «г»-«в», «з» æмæ «и» дæлпунктты бæрæггонд хъæдæй специа​лон пайда кæныны хуызтæ (цуангæнæн хæдзарады саразыны нысанæй хъæдæй специалон пайда кæнын гæнæн ис æххæстгонд æрцæуа æрмæстдæр «Хъахъхъæд территориты системæйы тыххæй» Гуырдзыстоны закъоны 7-æм статьяйæ бæрæггонд хъахъхъæд территорийы хайыл);

а.в) ацы Кодексы 68-æм статьяйы фыццаг хайæ бæрæггонд сæрмагонд нысанæй хъæдæй специалон пайда кæнын:

а.в.а) сæрмагонд паддзахадон кæнæ æхсæнадон нысаниуæг кæмæн ис, ахæм проект реализаци кæнынæн;

а.в.б) донифтонгады æмæ канализацион инфраструктурæйы, гидроэлектростанцæты, хæтæлты, фæн​дæг​ты, энергийы æрвитæн бастдзинады, электрон хызæгты æмæ каналты арæзтад/демон​таж/​эксплуатацийæн кæнæ уый тыххæй æнæмæнгхъæуæг проектон кæнæ/та инженерон-геологион куыстытæ æххæст кæнынæн;

а.в.в) æрдзон бынæтты ахуыр кæнын кæнæ/та райсынæн (æрмæст зæххыбын дæттæ ахуыр кæны​нæн, уыцы нымæцы минералон дæттæ æмæ æрдзон ресурстæ, бынæттон пайдайæн традицион бæстыхæйттæ æмæ арæзтæдтæ аразынæн кæнæ реабилитаци кæнынæн);

а.в.г) ацы Кодексы 68-æм статьяйы фыццаг хайы «в», «г», «д» æмæ «е» дæлпункттæй бæрæггонд сæрмагонд нысаниуæгæй специалон пайдакæнынад;  

б) хъахъхъæнæн хъæды бар ис алы хуызы сæрмагонд хъæдæй пайда кæнынæн, æрмæстдæр хъæд​æрмæг коммерцион хъæдтæ лыг кæныны фæрцы (хъæды 6 градусы онг къуылдымтыл акацийы хъæдты бар ис æрмæстдæр коммерцион хъæдтæ лыг кæнын) æмæ минералон æрмæг æрзæткъахæн (æрмæстдæр æрдзон дæттæ, уыцы нымæцы минералон, æрдзон æвæрæнтæ æмæ æнæсноггæнæн ресурстæ) æрзæткъахæн бар ис бынæттон пайдайæн традицион бæстыхæйттæ æмæ арæзтæдты арæзтад кæнæ реабилитаци);

в) курортон æмæ хиирхæфсæн хъæдты бар ис алы хуызы сæрмагонд хъæдæй пайда кæнынæн, хъæдæрмæг æмæ экономикон хъæдæрмæгæй минералон æрмæг райсынæй дарддæр (бар ис æрмæс​т​дæр æрдзон дæттæ, уыцы нымæцы минералон дæттæ æмæ æрдзон ресурстæ бынæттон пайдайæн традицион бæстыхæйттæ æмæ арæзтæдтæ аразынæн кæнæ сног кæнынæн); 

г) хæдзарадон хъæды æмæ «Хъахъхъæд териториты системæйы тыххæй» Гуырдзыстоны закъоны 8-æм æмæ 9-æм статьяты нысангонд хъахъхъæд территорийы хъæдты уагъд цæуыс ацы статьяйы фыццаг хайы нысангонд хъæдæй специалон пайда кæныны алы хуызы æххæсткæнын, се хсæн, æрмæст бынæттон пайдайы нысанæн традицион бæстыхæйтты арæзтадæн кæнæ реабилитацийæн æнæсноггæнæн æрдзон ресурсты райсын.

Статья 38. Хъæдæй специалон пайдакæнынады бар  
1. Тобæгонд у хъæдæй специалон пайда кæнын æнæ æмбæлон бар бæлвырдгæнæг документæй.

2. Физикон гоймаг хъæдæрмæг æмбырд кæны хъæдæрмæджы æркуырд сæххæст кæныны тыххæй хъæды къухдариуæгады органы рдыгæй лæвæрд хъæдæфснайæн билеты бындурыл, ацы Кодексы 93-æм статьяйы нысангонд арæнæвæрдтæ хынцгæйæ.

3. Æнæаргъæвгæ æнæмæнгдзинады цауы объектыл аварион æмæ реставрацион куыстытæ æххæст кæнгæйæ уагъд цæуы Гуырдзыстоны хъæдæй спайда кæнын (хъахъæд бынæтты уыцы категоритæ æмæ зонæтæй дарддæр, кæцыты хъæдæй пайда кæнын Гуырдзыстоны закъондæттынадæй тобæ​гонд у) сæрмагонд нысанæн æнæ хъæдæй пайда кæныны документæй. Уæлдæр ранымад куыстытæ сæххæст кæныны тыххæй архайд æххæстгæнæг хæсджын у æмбæлон рæстæгмæ хъæды къухд​ари​уæ​гады органæн фехъусын кæна æмбæлон архайды райдайæны тыххæй æмæ йæм курдиат бадæтта æмбæлон бар бæлвырдгæнæг документ райсыны тыххæй архайды райдайæнæй 1 мæйы æмгъуыд​мæ.

4. Цымыдисгæнæг гоймаг æххæст кæны хъæдæй специалон пайда кæныны хуызтæ ацы Кодексы 37-æм статьяйы фыццаг хайы «в»–«ж» дæлпунктты нысангонд хъæдæй специалон пайда кæныны тыххæй административон бадзырды бындурыл, кæцы арæзт æрцæудзæн аукционы фæстиуджытæ хынцгæйæ, ацы Кодексмæ æмæ «Хъæдæй пайда кæныны фæткы тыххæй» уагæвæрдмæ гæсгæ.

5. Ацы Кодексмæ гæсгæ хъæдæй специалон пайда кæныны фæтк æвæрд цæуы «Хъæдæй пайда кæныны фæткы тыххæй» уагæвæрдæй.

Статья 39. Хъæды къухдариуæгады органы рдыгæй паддзахадон хъæдæй специалон пайдакæнынады æххæст кæнын  
1. Паддзахадон хъæдæй специалон пайда кæнын хъæдæрмæг рауадзынæн æххæст кæны æрмæст​дæр хъæды къухдариуæгады орган, æнæфæцудгæ хъæды разамынды нысантыл бындуриуæг​гæн​гæйæ, ацы Кодексæй уымæн лæвæрд барты фæлгæтты, хъæды разамынды пъланмæ гæсгæ кæнæ/та æрвылазон архайды пъланмæ гæсгæ.

2. Хъæды хъæдæрмæгы фæлхорты райсыны æмæ цæджындзтæ, хъилтæ æмæ саритæй пайда кæныны бар æртыккаг фарсмæ раттыны фæтк фидаргонд цæуы «Хъæдæй пайда кæныны фæткы тыххæй» уагæвæрдæй.

Статья 40. Хъæдæй специалон пайдакæнынады спъланкæныны бындурыл æххæст кæнын  
1. Хъæдæй специалон пайда кæнын æххæст цæуы пъланкæныны бындурыл, ацы Кодексы 26-æм статьяйы 4-æм хайы нысангонд цаутæй дарддæр.

2. Хъæдæй специалон пайда кæныны реализацийы пъланкæныны сæйраг домæнтæ ист цæуынц ацы Кодексы нысангонд уагæвæрдтæй.

3. Хъæдæй специалон пайда кæныны реализаци пълан кæнгæйæ, фыццаградон бынат лæвæрд цæуы хъæдæй дæргъвæтин рæстæгмæ пайда кæнынæн æмæ бирæвæрсыг хъæдæй пайда кæнынæн, кæцы ифтонг кæны хъæдæй пайда кæныны цалдæр хуызы иу рæстæджы реализаци.

4. Хъæдæй специалон пайда кæныны реализаци пълан кæнгæйæ, æнæмæнгхъæуæг у, æрдзы æмæ йæ биоалæмæттагдзинады, хъæддаг цæрæгойты, культурон/историон æмæ æрдзон цыртдзæвæнты æнæфæцудгæдзинадæн зиан чи нæ хæссы, ахæм методтæй пайда кæнын.

5. Арæзт цæуы æрвылазон архайды пълан, цæмæй нывæзт æрцæуа хъæдæй специалон пайда кæныны реализаци.

Статья 41. Хъæдæй специалон пайдакæнынады арæнон фадыгы æххæст кæнын  
Арæнгæрон зонæйы хъæдæй специалон пайда æххæстгонд цæуы ацы Кодекс æмæ «Гуырдзыстоны паддзахадон арæны тыххæй» Гуырдзыстоны закъоны домæнтæм гæсгæ.

Статья 42. Хъæдæй специалон пайдакæнынады донуадзæн фадыгы æххæст кæнын  
Доны хъахъхъæды зонæйы уæвæг хъæдтæй специалон пайда кæнын æххæст цæуы «Доны тыххæй» Гуырдзыстоны закъоны æмæ Гуырдзыстоны денджызон закъондæттынады домæнтæм гæсгæ.

 [Статья 42. Хъæдæй специалон пайдакæнынады донуадзæн фадыгы æххæст кæнын   
Доны хъахъхъæды зонæйы уæвæг хъæдæй специалон пайда æххæстгонд цæуы «Доны ресурсты разамынды тыххæй» Гуырдзыстоны законы æмæ Гуырдзыстоны денджызон закъондæттынады домæнтæм гæсгæ. (Архайын райдайæд 2026 азы 1-аг сентябрæй)]
Гуырдзыстоны 2023 азы 30 июны закъон №3438 – веб-фарс, 20.07.2023аз.
Статья 43. Хъæдæй пайда кæныны бартæ æмæ хæстæ  
1. Хъæдæй пайдагæнæгæн хъæдæй пайда кæныны органы рдыгæй лæвæрд хъæдæй специалон пайда кæныны барты фæлгæтты хъæдæй пайдагæнæгæн ис бар:

а) хъæдæй пайда кæнын, йæ архайды нысæнттæм гæсгæ;

б) æрдома бадзырды нысангонд уавæртæ æххæст кæнын;

в) хъæдæй пайда кæныны специалон барæй пайда кæнынæн æнæмæнгхъæуæг экономикон æмæ æндæр сæрмагонд нысæнттæн рæстæгмæ æмæ æнæивгæ бæстыхæйттæ æмæ арæзтæдтæ хъæдæй пайда кæныны органимæ бадзырдæй саразын;

г) спайда кæнын хъæды фæндæгтæй æмæ æмбæлон инфраструктурæйæ хъæдæй пайда кæныны сæрмагонд барæй пайда кæнынæн;

д) хайад райсын хъæд хъахъхъæныны, зилыны æмæ сног кæныны-садзæны мадзæлтты, афтæ-ма хъæдæй специалон пайдагæнæн пъланы бацæттæ æмæ æххæст кæныны; 

е) хъæды хъæздыгдзинæдтæ, кæцытæ райстой хъæды ресурсты пайда кæныны фæрцы æрмæстдæр плантациты хъæууон хæдзарад организаци кæныны нысанæн, спайда кæнын уыцы ресурстæй æмæ сын уаг дæттын.  
2. Хъæдæй пайдагæнæгæн хъæдæй пайда кæныны органы рдыгæй лæвæрд хъæдæй специалон пайда кæныны барты фæлгæтты хъæдæй пайдагæнæг хæсджын у:

а) базонгæ уа хъæдæй специалон пайда кæнын æххæст кæныны уагæвæрдтимæ æмæ сæ æххæст кæна;

б) æххæст кæна æрмæстдæр хъæдæй пайда кæныны документы нысангонд хъæдæй специалон пайдагæнæн бынæтты, æмгъуыдты æмæ нысангонд бæрцмæ гæсгæ;

в) куыстытæ æххæст кæна ахæм формæйæ, методæй æмæ фæрæзтæй, кæцытæ нæ расайдзысты хъæды мæры эрози, афтæ-ма арæн кæна кæнæ аиуварс кæндзысты сæрмагонд хъæдæй пайда кæ​ны​ны æппæрццаг æндæвдад алфæмблайыл, хъæды уавæрыл æмæ йæ сног кæныныл;

г) æххæст кæна зынгсирвæзты ныхмæ фæтктæ, фæлæ зынгсирвæзты тæссагдзинады рæстæджы та йæ аиуварс кæныны мадзæлттæ æххæст кæна æмæ зынгсирвæзты тæссагдзинады тыххæй æвæст​иатæй фехъусын кæна æмбæлон оргæнтæн;

д) хъæдæй специалон пайда кæныны æдасдзинады фæтк æххæст кæнын;

е) æххæст кæнын хъæды санитарон хъахъхъæнынады фæтктæ;

ж) æвæстиатæй фехъусын кæнын æмбæлон цæстдарæг оргæнтæн кæнæ/та барадхъахъхъæнæг органтæн æнæзакъононæй хъæдæй специалон пайда кæныны тыххæй;

з) хъæдæй пайда кæныны документы нысангонд куыстытæ æххæстæй æххæст кæнын.

Статья 44. Паддзахадон хъæды фæзуатæй специалон пайдайаг æххæсткæныны нысанæй электрон аукционы ауагъды фæтк   
1. Ацы Кодексæй бæрæггонд хъæдæй специалон пайда кæныны реализацийы тыххæй паддзахадон хъæды фæзуат рахицæнгонд цæуы электрон аукционы бындурыл. Хъæды хъæдвæдон ресурстæ, хъæддаг зайæгойты продукттæ æмæ дыккаг сорты æрмæг рауадзынæн (хъæддаг цæрæгойты æмæ зайæгойты фесæфынæй тæссаг хуызты æхсæнадæмон базарады тыххæй конвенцийы (CITES) æфтауцтæм хаст нæзы æмæ урс дидинæгджын бынтæ кæнæ/та нæзытæй пайда кæнынæй дарддæр), экспорты нысанæн рæстæгмæ, хъæдæй пайда кæнын хъæууон-хæдзарадон нысанæн, зонадон-иртасæн æмæ ахуырадон нысанæн хъæдæй пайда кæныны реализацийæн кæнæ хъæдæй специалон пайда кæнын сæрмагонд нысанæн реализаци кæнынæн, паддзахадон хъæды фæзуат хицæн кæны барлæвæрд гоймаг комкоммæ, æнæ аукционæй, хъæдæй специалон пайда кæныны бар дæттыны бындурыл, стæй кæсагдарды æмæ хъæууон хæдзарадтæ саразыны тыххæй/цуан кæныны тыххæй спайда кæнын – Гуырдзыстоны закъондæттынадæй нысангонд æмбæлон лицензийы/барлæвæрды бындурыл æххæст кæнынæн.

2. Паддзахадон хъæды фæзуат рахицæнгонд цæуы электрон аукционы бындурыл, хъæдæй пайда кæныны сæрмагонд бар райсæг æмбæлон фиддон куыд фида æмæ æмбæлон бадзырдæй нысангонд æндæр уавæртæ куы æххæст кæна, уæд.

3. Электрон аукцион ауадзыны фæтк æмæ хъæдæй пайда кæныны сæрмагонд бар комкоммæ дæттыны фæтк фидаргонд цæуы «Хъæдæй пайда кæныны фæткы тыххæй» уагæвæрдæй.

Сæр VI
Хæдзарадон лыггæнæн хъæдæрмæгы цæттæ кæнын  
Статья 45. Хæдзарадон лыггæнæн хъæдæрмæгы цæттæ кæныны бындур  
1. Хæдзарадон æгъдауæй лыг кæнынц хъæд исыны нысанæн, кæд æмæ ифтонг цæуынц уавæртæ æмхуызон æмæ æнæрлæугæйæ хъæд исынæн, хъæды пайдайаг æрдзон миниуджытæн зиан ма хæсгæйæ.

2. Хæдзарадон лыггæнæн æххæстгонд цæуы рагон æмæ рагондæр хъæдты. Хъæды сæйраджыдæр лыг кæнынц рагонæй рагондæр бæлæстæ, кæцы ахъаз кæны уый æрыгондæр кæнынæн (æнæниз кæнынæн).

3. Хæдзарадон лыггæнæнæй хъæд цæттæ кæнынц 36 градусы онг къуылдымты фахсыл.

Статья 46. Хъæды 31 градусæй 36 градусмæ къулгонд фахсыл уæвæг арфы хæдзарадон лыггæнæнæй хъæдæрмæгы цæттæ кæныны специалон домæнтæ   
1. Хъæды 31 градусæй 36 градусы онг къул фахсыл уæвæг хъæдæрмæг æмбырд кæнгæйæ, хъæды тыхы æмвæзад ма хъуамæ уа 0,5-æй къаддæр.

2. Хъæды 31 градусæй 36 градусы онг къул фахсыл уæвæг хæдзарадон лыгæй цæттæгонд хъæдæрмæг раласын уагъд цæуы æрмæст дæр тулгæйæ, бæндæнæй кæнæ уæлдæфон транспортæй, кæнæ та удæгас æнцайæн тыхæй.

3. Хъæды 31 градусæй 36 градусы онг къуылдым фахс кæмæн ис, ахæм хъæдæрмæгæй хъæд исынæн хъæды хæдзарады пъланмæ гæсгæ специалон домæнтæ æвæрд цæуынц æмæ сæ æххæст кæнын у æнæмæнгхъæугæ.

Статья 47. Хæдзарадон лыггæнæн хуызтæ  
1. Хъæды хъæдвæды райсыны тыххæй æххæстгонд цæуынц бæлвырд æмæ æвзæрст хæдзарадон лыггæнæнтæ.

2. Бæлвырд æвзæрстгонд хæдзарадон лыггæнæн у хъæды бæрæггонд фæзуаты территорийыл уæвæг хъæды хъæддаг хуызты æмрæстæджы (бæлвырд) лыг кæнын.

3. Æвзæрстгонд хæдзарадон лыг кæныны æххæст кæнын уагъд цæуы Къолхеты дæлвæзы хъæдты (се хсæн, хъахъхъæд категорийы хъæды), плантацион хæдзарады æмæ хъæды 6 градусы онг къуылдымы фæхстыл уæвæг акъацийы хъæдты.
4. Æвзæрст хæдзарадон лыг кæнын у æмбæлон нымæц бæлæсты лыг кæнын бæлвырд хъæды фæзуаты æвзæрст лыг кæныны методæй. Хъæдæй цы хъæдæрмæг исынц, уый бæрцы лыг кæныны фæлхатгæ рæстæг хынцгæйæ, хъуамæ ма уа хъæды афæдзы æрдзон рæзтæй фылдæр.

5. Хæдзарадон лыгæй лыгкæнинаг хъæдæвзарæг хуызты оптималон кардзинад бæлвырдгонд цæуы «Хъæдæй пайда кæныны фæткы тыххæй» уагæвæрдæй.

Статья 48. Хыгъдон хъæдцæгъдæн 
1. Хъæды хицауиуæгады æрмæджытыл бындурæвæрдæй, министрад бæрæг кæны, хъæдæй пайда кæныны органы куысты территоримæ гæсгæ, хæдзарадон лыггæнæнты руаджы цы хъæдæрмæг ис, уый æрвылазон гæнæн оптималон бæрц – нымад лыггæнинаг – хъæдæй дæргъвæтин рæстæджы пайда кæныны реализацийæн.

2. Уагъд цæуы министрадæн хыгъдон хъæдцæгъдыны фæфылдæр кæнын кæнæ фæкъаддæр кæнын хъæдæрмæгы, хъæд хъахъхъæныны режимы, категорийы æмæ æндæр ахæм уавæрты фæивгæйæ, кæцытæ ахадынц хъæды уавæрыл.  
Статья 49. Хъæдцæгъдæны сбæрæг кæнын/рахицæн кæнын  
1. Хъæдцæгъдæн бæрæггонд цæуы хъæдæрмæгæй специалон пайда кæныны нысанæн 2 азы онг æмгъуыдмæ.

2. Хыгъдлæвæрд хъæдæрмæгæй фылдæр хæдзарадон хъæдæрмæг лыг кæнын бар ис æрмæстдæр ивгъуыд азы æнæспайдагонд хъæдтæ лыг кæныны хардзæй.

3. Хъæдцæгъдæны рахицæн кæныны фæтктæ бæлвырдгонд цæуы «Хъæдæй пайда кæныны фæткы тыххæй» уагæвæрдæй.

Статья 50. Хæдзарадон лыггæнгæйæ хъæдæрмæг цæттæкæныны барадон бындур  
1. Хъæды къухдариуæгады орган хъуамæ цæттæ кæна хъæд хæдзарадон лыггæнгæйæ хъæды разамынды интерестæм гæсгæ, йæ барты фæлгæтты.

2. Ацы статьяйы фыццаг хайы нысангонд цауы хъæд хæдзарадон лыггæнгæйæ бацæттæ кæныны барадон бындур у хъæды къухдариуæгады органы рдыгæй лæвæрд индивидуалон администра​тивон​-барадон акт. Хисæрмагонд хъæд куы уа, уæд хъæд хæдзарадон лыггæнгæйæ цæттæ кæныны барадон бындур у хъæды хицау кæнæ хъæды къухдариуæгады органы арæзт документ, кæцыйы бацамынд хъуамæ уа бакæнинаг куыстытæ æмæ хъæд цас хъæуы бацæттæ кæнын, уый гуырахст.

Статья 51. Хъæдæрмæгы равзæрды бæлвырдгæнæг документ  
1. Æнæ æмбæлон документæй кæнæ/та æнæ специалон нысанæй маркирады æдде, тобæгонд у тым​был хъæдбæласы (хъæды), бæлас-зайæгойы кæнæ сугтæ ласын. Ацы Кодексы домæнтæ æх​хæс​тгæнгæйæ конд хъæдæрмæг хъæды территорийыл ласынæн алы транспортон фæрæзæн дæр лæвæрд цæуы хъæдæрмæгы равзæрды бæлвырдгæнæг документ.

2. Хъæдæрмæг кæцæй равзæрд, уый бæлвырдгæнæг документ дæтты хъæды къухдариуæгады орган. Уый у карз хыгъдон документ, кæцы бæлвырд кæны хъæдæрмæгы исбонады.

3. Тобæгонд у хъæдæй хъæдæрмæг ласын куы нæ уа йæ равзæрды бæлвырдгæнæг документ, уæд. Хъæдæрмæгы равзæрды бæлвырдгæнæг документ æрдомыны цауы бавдыст цæуы Гуырдзыстоны закъондæттынадæй бæрæггонд барлæвæрд контролон органмæ.  
4. Хъæдæрмæгы равзæрд бæлвырдгæнæг документ раттыны формæ æмæ фæтк фидаргонд цæуы «Гуырдзыстоны территорийыл хъæды змæлды æмæ тымбыл хъæдæрмæгы фыццаградон куыст​гæнæн объекты (хъæдфадæны) техникон регламентæй».

5. Гуырдзыстоны хъæды хъæдæрмæгæй пайда кæнынимæ, хъæдæрмæгы змæлд æмæ фыццаградон куыстимæ баст архайдтытæ фиксир кæныны тыххæй, хъæды къухдариуæгады орган хъæдæрмæгты ресурсты электрон разамынды системæмæ, кæцы Гуырдзыстоны хъæды информацион æмæ мониторингы системæйы хай у, хъуамæ æмбæлон информаци бахæсса.

Сæр VII
Хъæды æнæхъæдæрмæгон ресурсты, хъæдæрмæгон зайæгойты продуктты æмæ хъæды дыккаг хæрзхъæдон æрмæгты цæттæ кæнын  
Статья 52. Хъæды æнæхъæдæрмæгон ресурсты, хъæдæрмæгон зайæгойты продуктты æмæ хъæды дыккаг хæрзхъæдон æрмæгты цæттæ кæныны нысанæй хъæдæй пайда кæныны нысан   
1. Хъæды хицауиуæгады органы рдыгæй хъæдтæй сæрмагондæй пайда кæнын хъæды æнæхъæд​æр​мæгон ресурстæ, хъæдæрмæгон зайæгойты продукттæ æмæ дыккаг хæрзхъæды æрмæг рауадзынæн æххæстгонд цæуы ацы Кодексы бындурыл, хъæды къухдариуæгады органы хъæды разамынды нысантыл бындуриуæг кæнгæйæ, кæнæ та хъæдæй специалонæй пайда кæнынмæ цымыдисгæнæг юридикон гоймагæн æмбæлон бар ратгæйæ.

2. Хъæдæй специалонæй пайда кæнын хъæды æнæхъæдвæдон ресурстæ, хъæдæрмæгон зайæгойты продукттæ æмæ дыккаг хæрзхъæдон хъæдæрмæг рауадзын нысан кæны сæ коммерцион нысанæн æнæмæнгхъæуæгдзинад.

3. Ацы статьяйы нысангонд хуызты хъæдтæй сæрмагондæй пайда кæныны нысан ныхмæ нæ цæуы æнæфæцудгæ хъæды хицауиуæгады интерестæн.

4. Хъæддаг цæрæгойты æмæ зайæгойты æхсæнадæмон базарады тыххæй конвенцийы (CITES) æфтауцтæм хауынц 1973 азы 3 мартъийы хъæддаг цæрæгойты æмæ зайæгойты æхсæнадæмон база​рады тыххæй барлæвæрдтæ дæттыны фæтк æмæ уавæртæ, сæ хæйттæ æмæ равзæрдтæ, зайæгойты дæнцæгты æмбырд кæныны лицензи, хаст æрцыдысты уæлæмхасæй ацы Конвенцийы II хъæддаг æрдзæй коммерцион экспортæн, уыцы Конвенцийы III æфтауцмæ хаст зайæгойты равзæрды сертификат (CITES-ы равзæрды сертификат) æмæ экспорты нысанæн нæзыйы хъæдуры æртæхтæй пайда кæныны лицензийы (дарддæр - лицензи) лæвæрды фæтк æмæ уавæртæ бæлвырдгонд цæуы «Лицензитæ æмæ барлæвæрдты тыххæй» Гуырдзыстоны закъонæй.

Статья 53. Хъæды æнæхъæдæрмæгон ресурсты, хъæдæрмæгон зайæгойты продуктты æмæ хъæды дыккаг хæрзхъæдон æрмæгты цæттæ кæныны нысанæй хъæдæй пайда кæныны барадон бындуртæ  
1. Хъæды æнæхъæдæрмæгон ресурстæ, хъæдæрмæгон зайæгойты продукттæ æмæ дыккаг хæрзхъæдон хъæдæрмæг рауадзынæн административон хъуыддæгтæ райдайынц хъæдæй сæрма​гондæй пайда кæнынмæ цымыдисгæнæг юридикон гоймаджы курдиаты бындурыл, кæнæ та хъæды хицауиуæгады органы хъæппæрисæй.

2. Хъæды æнæхъæдæрмæгон ресурстæ, хъæдæрмæгон зайæгойты продукттæ æмæ дыккаг хæрз​хъæ​дон хъæдæрмæг рауадзынæн хъæды хицауиуæгады орган равзары хъæды фæзуат хъæдæй пайда кæныны реализацийæн хъæды разамынды пълан кæнæ/та афæдзы архайды пъланмæ гæсгæ.

3. Хъæды æнæхъæдæрмæгон ресурстæ, хъæдæрмæгон зайæгойты продукттæ æмæ дыккаг хæрз​хъæдон æрмæджытæ рауадзыны фæтк, уыимæ хъæдæй сæрмагонд пайда кæнынмæ цымыдисгæнæг юридикон гоймагæн æмбæлон бар дæттыны фæтк фидаргонд цæуы «Хъæдæй пайда кæныны фæткы тыххæй» уагæвæрдæй.

Сæр VIII
Плантацион хæдзарады рæвдз кæнын  
Статья 54. Плантацион хæдзарады рæвдз кæныны нысанæй хъæдæй пайда кæныны нысан  
1. Хъæдæй специалон пайда кæнын плантаци саразыны нысанæн хъæды къухдариуæгады орган æххæст кæны хъæды разамынды нысантæм гæсгæ кæнæ хъæды фæзуат коммерцион нысанæн сæрмагонд хъæдæй пайда кæнынмæ цымыдисгæнæг гоймагмæ раттыны фæрцы.

2. Плантаци саразыны тыххæй административон хъуыддæгтæ райдайынц сæрмагонд хъæдæй пай​да кæнынмæ цымыдисгæнæг гоймаджы курдиаты бындурыл, кæнæ та хъæды къухдариуæгады органы хъæппæрисæй.

3. Хъæды къухдариуæгады органæн йæ бон у плантаци саразын ахæм нысæнттæн:

а) хъæды зæххыл хъæды хъæдвæд хуызты ныссадзынæй эрозион æмæ зæйуатон процессты æру​ромынæн;

б) хъæды энергетикон потенциал фæбæрзонддæр кæнын;

в) æрдзон хъæдæн зиан ма хæсгæйæ хъæды хъæдвæдон ресурсты райсынæн.  
4. Плантацион хæдзарады саразыны нысанæн æмæ æрцæугæ хъæды ресурстæй пайда кæнын æх​хæст​гонд цæуы æмбæлон плантацион хъæууон хæдзарады разамынды пъланмæ гæсгæ. Плантацион хæдзарады инвазирон хуызты пайда кæнын тобæгонд у.

5. Æрмæстдæр рæстæгмæйы арæзтæдтæ арæзт цæуы хъæды фæзуатыл, кæцы рахицæнгонд æрцыд хъæды пайдайæн плантацион хæдзарады саразыны нысанæн.

Статья 55. Плантацион хæдзарады рæвдз кæныны нысанæй уынаффæйы райсты бындур  
1.  Плантацион фермæ саразыны нысанæн хъæды фæзуат æвзæрст цæуы хъæды къухдариуæгады органы рдыгæй кæнæ хъæдæй специалонæй пайда кæнынмæ цымыдисгæнæг гоймаджы хъæппæр​исæй, хъæды разамынды пълан кæнæ/та афæдзы архайды пъланмæ гæсгæ. Æмбæлон уынаффæйы хъуамæ уа информаци:

а) хъæды фæзуат æмæ йæ арæнтæ (кадастрон барæн хахныв);

б) хъæды фæзуаты бынаты (хъæд, квартал, литер, денджызы æмвæзадæй бæрзæнд, къул, экспози​ци æмæ æндæр) тыххæй;

в) хъæды фæзуаты уæвæг æмæ аразинаг фæндæгты æмæ æндæр инфраструктурæйы тыххæй;

г) хъæды фæзуаты уæвæг талаты/зайæгойты хуызты таксономион бæрæггæнæнты тыххæй.

2. Хъæдæй пайдагæнæг «Хъæдæй пайда кæныны фæткы тыххæй» уагæвæрды бындурыл бакус​дзæн плантацион хæдзарады саразыны нысанæн, хъæдæй пайда кæныны пъланы.
Сæр IX
Хъæууон-хæдзарадон нысанæй хъæдæй пайда кæнын  
Статья 56. Хъæууон-хæдзарадон нысанæй хъæдæй пайда кæныны нысан  
1. Хъæдæй хъæууон-хæдзарады нысанæн пайда кæнын нысан кæны хъæды зæххытæй пайда кæ​нын хъæдæрмæг æфснайынæн, хизæнæн кæнæ рæстæгмæ мыдыбындзыты къордтæ аразынæн. Рæс​тæгмæйы мыдыбындзыты къордтæн ис гæнæн æрæвæрын куыд хъæдæвзарæг хуызтæй æмбæрзт территорийыл, афтæ уыцы хуызтæй æмбæрзт чи нæу, ахæм территорийыл дæр.

2. Хъæды фæзуæттæ хъæууон-хæдзарадон нысанæн спайда кæныны фæдыл административон кон​дад райдайы хъæдæй специалон пайда кæнынмæ цымыдисгæнæг гоймаджы курдиаты бындурыл, кæнæ та хъæды къухдариуæгады органы хъæппæрисæй.

3. Хъæдæй хъæууон-хæдзарадон нысанæн пайда кæнын хъæуы ахæм формæ æмæ мадзалæй, цæ​мæй хъæддаг зайæгойтæ ма хъыгдарой æмæ ма æвзæрын кæной эрозион процессты.  
4. Хъæууон-хæдзарады нысанæн цы хъæды фæзуат рахицæн кодтой, уым бар ис æрмæстдæр рæстæгмæ арæзтæдтæ æвæрынæн.

Статья 57. Хъæууон-хæдзарадон нысанæй хъæдæй пайда кæныны барадон бындуртæ  
Хъæдæй хъæууон-хæдзарады нысанæн пайда кæныны реализацийæн хъæды фæзуат æвзæрст цæуы хъæды къухдариуæгады органы рдыгæй кæнæ хъæды специалон пайда кæнынмæ цымыдисгæнæг гоймаджы хъæппæрисæй, хъæды разамынды пъланы кæнæ/та афæдзы архайды пъланмæ гæсгæ. Æмбæлон уынаффæйы хъуамæ уа:

а) информаци хъæды фæзуат æмæ йæ арæнты тыххæй (кадастрон барæн хахныв);

б) информаци хъæды фæзуаты бынаты тыххæй (хъæд, квартал, литер, денджызы æмвæзадæй бæр​зæнд, къуылдым, экспозици æмæ æндæр);

в) хъæды фæзуаты уæвæг æмæ аразинаг фæндæгты æмæ æндæр инфраструктурæйы тыххæй инфо​рмаци;

г) хъæды фæзуатыл уæвæг зайæгойты хуызты таксономион бæрæггæнæнты тыххæй информаци;

д) æвзæрст хъæды фæзуатмæ æввахс цы территоритæ ис, уыдоны иумæйаг миниуджытæ.

Сæр X
 Курортон, рекреацион, спортивон æмæ æндæр культурон-æнæнизгæнæн нысæнттæй хъæдæй пайда кæнын  

Статья 58. Курортон, рекреацион, спортивон æмæ æндæр культурон-æнæнизгæнæн нысæнттæй хъæдæй пайда кæныны нысан   
Хъæдæй пайда кæнын курортон, рекреацион, спортивон æмæ æндæр культурон æмæ фæллад​уадзæн нысæнттæн нысан кæны ацы барлæвæрд æххæст кæнынæн æнæмæнгхъæуæг бæстыхæйтты æмæ арæзтæдты арæзтад, се хсæн, хæлцадон объекттæ æмæ æххуысгæнæг бæстыхæйттæ, кусæн​гæрзтæ æмæ спортивон фæрæзтæ сæвæрын, стæй æмбæлон барлæвæрды бындурыл къахвæндæгтæ æмæ акæсæн бынæтты æвæрд.

Статья 59. Курортон, рекреацион, спортивон æмæ æндæр культурон-æнæнизгæнæн нысæнттæй хъæдæй пайда кæныны барадон бындуртæ  
1. Курортон, рекреацион, спортивон æмæ æндæр культурон æмæ фæлладуадзæн нысæнттæн сæр​ма​гонд хъæдæй пайда кæныны тыххæй хъæды фæзуæттæй пайда кæнынимæ баст админист​ративон хъуыддæгтæ райдайынц хъæдæй специалон пайда кæнынмæ цымыдисгæнæг гоймаджы курдиаты бындурыл, кæнæ та хъæды къухдариуæгады органы хъæппæрисæй.

2. Хъæды фæзуат курортон, рекреацион, спортивон æмæ æндæр культурон æмæ фæлладуадзæн ны​сан​тæ æххæст кæнынæн æвзæрст цæуы хъæды къухдариуæгады органы руаджы, кæнæ хъæды специалон пайда кæнынмæ цымыдисгæнæг гоймаджы хъæппæрисæй, хъæды разамынды пъланы кæнæ/та æрвылазон архайды пъланмæ гæсгæ. Æмбæлон уынаффæйы хъуамæ уа:

а) информаци хъæды фæзуат æмæ йæ арæнты тыххæй (кадастрон барæн хахныв);  
б) информаци хъæды фæзуаты бынаты тыххæй (хъæд, квартал, литер, денджызы æмвæзадæй бæрзæнд, къуылдым, экспозици æмæ æндæр);

в) хъæды фæзуаты уæвæг æмæ аразинаг фæндæгты æмæ æндæр инфраструктурæйы тыххæй информаци;

г) хъæды фæзуаты зайæгойты хуызты таксономион бæрæггæнæнты тыххæй информаци;

д) æвзæрст хъæды фæзуатмæ æввахс цы фæзуæттæ ис, уыдоны иумæйаг нывæзт.

3. Хъæдæй пайдагæнæг хъæдæй пайда кæныны уагæвæрды бындурыл арæзт курортон, рекреацион, спортивон æмæ æндæр культурон æмæ фæлладуадзæн нысанæн хъæдæй пайда кæныны пълан бавдисы хъæдæй пайдагæнæг.

Сæр XI
Кæсагдарæн хæдзарады кæнæ/та цуангæнæн хæдзарады срæвдз кæнын  
Статья 60. Кæсагдарæн хæдзарады кæнæ/та цуангæнæн хæдзарады срæвдз кæныны нысан  
1. Кæсагдарыны хæдзарад арæзт у коммерцион нысанæн кæсаг хъомыл кæнын æмæ уый æмбырд кæныны нысанæн.

2. Тобæгонд у кæсагдарæны хæдзарады бары фæлгæтты инвазирон хуызты æрбаласын æмæ фыл​дæр кæнын.

3. Кæсагдарын хæдзарады кæнæ/та цуангæнæн хæдзарады аразын æххæстгонд цæуы æмбæлон закъондæттæн актæй.
Статья 61. Кæсагдарæн хæдзарады кæнæ/та цуангæнæн хæдзарады срæвдз кæныны барадон бындуртæ  
1. Кæсагахсæн кæнæ/та цуан кæныны нысанæн хъæды фæзуæттæй пайда кæнынимæ баст админи​стративон хъуыддæгтæ райдайынц хъæдæй специалон пайда кæнынмæ цымыдисгæнæг гоймаджы курдиаты бындурыл, лицензи/барлæвæрд дæттæг æмбæлон административон органмæ курдиатæй кæнæ хъæды къухдариуæгады органы хъæппæрисæй. Лицензи/барлæвæрд чи дæтты, уыцы административон орган хæсджын у ацы административон хъуыддæгтæм бафтауын хъæды къух​дар​и​уæгады органы. Хъæды къухдариуæгады органы рдыгæй хъæдæй пайда кæныны бар раттыныл куы нæ разы кæна, уæд уый уыдзæн æмбæлон лицензи/барлæвæрд раттыныл не сразы уæвыны бындур. Хъæдæй пайда кæныны тыххæй хъæды хицауиуæгады органы рдыгæй лæвæрд разыдзинад йæ тыхы бацæуы æмбæлон лицензи/барлæвæрд раттыны фæстæ. Кæсаджы хæдзарад кæнæ/та цуанонты хæдзарад саразыны нысанæн хъæдæй специалон пайда кæнынмæ цымыдис​гæнæг гоймаг хъуамæ фида æрмæстдæр Гуырдзыстоны закъондæттынадæй нысангонд æмбæлон лицензи/барлæвæрды аргъ æмæ фиддон.
2. Кæсагдарæн хæдзарад кæнæ/та цуангæнæн хæдзарад саразыны нысанæн хъæды фæзуат æвзæрст цæуы хъæды къухдариуæгады органы рдыгæй кæнæ хъæды специалон пайда кæнынмæ цымыди​сгæнæг гоймаджы хъæппæрисæй, хъæды разамынды пъланы кæнæ/та афæдзы архайды пъланы кæнæ специалон иртасæны бындурыл.

3. Хъæдæй пайдагæнæг Гуырдзыстоны закъондæттынадæй сфидаргонд процедурæмæ гæсгæ хъæд​æй пайда кæныны реализацийы æнæмæнгхъæуæг документ уыдзæн кæсагахсæн хæдзарад кæнæ/та цуанонты хæдзарады разамынды пълан, кæцы хъуамæ уа æнæмæнгхъæуæг документ.

Сæр XII
Цæрæгойты балæууæндоны æмæ хъомылгæнæны срæвдз кæнын
Статья 62. Цæрæгойты балæууæндоны æмæ хъомылгæнæны срæвдз кæныны нысан   
1. Цæрæгойты балæууæн бынæттæ æмæ хъомылгæнæн бынæттæ арæзт цæуынц хъæддаг цæрæгой​ты хуызтæ бахъахъхъæныны кæнæ фылдæр кæныны/хъомыл кæныны æмæ реализацийы нысанæй.

2. Цæрæгойты балæууæндоны æмæ хъомылгæнæн бынæтты саразыны тыххæй хъæды фæзуæттæ ма хъуамæ равзарой уыцы территорийыл, цыран æнæмæнгхъæугæ уыдзæн 1 га-йыл 20 м3-æй фылдæр бæласы/бæлæсты лыг кæнын. Бар ис къутæрты æмæ дурджын бынæтты ссыгъдæг кæнын цæрæгойты балæууæн бынæттæ æмæ хъомылгæнæн бынæттæ саразыны нысанæн.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 63. Цæрæгойты балæууæндоны æмæ хъомылгæнæны срæвдз кæныны барадон бындуртæ  
1. Цæрæгойты балæууæн бынæттæ саразыны æмæ хъомыл кæныны тыххæй хъæды фæзуæттæй пайда кæнынимæ баст административон хъуыддæгтæ райдайынц, хъæдæй сæрмагондæй пайда кæнын кæй фæнды, ахæм гоймаджы курдиаты бындурыл, кæнæ та хъæды къухдариуæгады органы хъæппæрисæй. Æмбæлон уынаффæйы хъуамæ уа:

а) информаци хъæды фæзуат æмæ йæ арæнты тыххæй (кадастрон барæн хахныв);

б) хъæды фæзуаты бынаты тыххæй информаци (хъæд, квартал, литер, денджызы æмвæзадæй бæрзæнд, къуылдым, экспозици æмæ æнд.);

в) хъæды фæзуаты уæвæг æмæ аразинаг фæндæгты æмæ æндæр инфраструктурæйы тыххæй информаци;

г) хъæды фæзуаты зайæгойты хуызты таксономион бæрæггæнæнты тыххæй информаци;

д) æвзæрст хъæды фæзуатмæ æввахс цы территоритæ ис, уыдоны иумæйаг миниуджытæ.

2. Хъæдæй пайда кæныны реализацийæн цæрæгойты балæууæн бынæттæ æмæ хъомыл кæныны нысанæн, хъæды фæзуат æвзæрст цæуы хъæды къухдариуæгады органы рдыгæй кæнæ сæрмагонд хъæды пайда кæнынмæ цымыдисгæнæг гоймаджы хъæппæрисæй, хъæды разамынды пъланы кæнæ/та афæдзы архайды пъланы кæнæ специалон иртасæны бындурыл. Ацы хъæды фæзуат хъуамæ æвзæрст æрцæуа афтæ, цæмæй банысангонд нысанæй хъæдæй пайда кæнын хъæдæн зиан ма хæсса, æмæ хъомылгæнæг цæрæгойты хуызтæ хъæды экосистемæйыл æвзæрырдæм ма æнда​вой. Тобæгонд у цæрæгойты балæууæн бынæттæй пайда кæнын æмæ хъомыл кæнын инвазирон хуызты пайда кæныны нысанæн.

3. Хъæдæй пайдагæнæг хъæды къухдариуæгады органæн бавдисдзæн «Хъæдæй пайда кæныны фæткы тыххæй» уагæвæрды бындурыл арæзт цæрæгойты балæууæн бынæттæ æмæ хъомыл кæныны нысанæй хъæдæй пайда кæныны пъланы.

Сæр XIII
Электрон коммуникацион хызæгты хахнывон арæзтæдты æвæрын  
Статья 64. Электрон коммуникацион хызæгты хахнывон арæзтæдты æвæрыны нысанæй хъæдæй пайда кæныны нысан  
1. Электрон коммуникацион хызæгты хаххы структурæ æвæрыны нысанæй хъæдæй пайда кæнын нысан кæны бастдзинады хызæгты рауæрæх æмæ фæхуыздæр кæнын.

2. Электрон коммуникацион хызæгты хаххы структурæйы æвæрыны нысанæй хъæды фæзуат æвзæрст нæ цæуы ахæм территорийыл, цыран 1 га-йыл 20 м3-æй фылдæр бæлæстæй лыг кæнын хъæудзæн. Кæд æмæ æндæр фæзуат равзарын нæй гæнæн нысангонд арæзтадæн, уæд бар ис æвзæрст хъæды фæзуаты 20% фылдæр чи нæу, ахæм къутæртæ æмæ бынтæ ралыг кæнын.

Статья 65. Электрон коммуникацион хызæгты хахнывон арæзтæдты æвæрыны нысанæй хъæдæй пайда кæныны барадон бындуртæ   
Электрон коммуникацион хызæгты хаххон структурæ æвæрыны нысанæн хъæдæй пайда кæныны бартæ дæттыны тыххæй административон хъуыддæгтæ райдайдзысты хъæдæй сæрмагондæй пайда кæнынмæ цымыдисгæнæг гоймаджы курдиаты бындурыл. Æмбæлон уынаффæйы хъуамæ уа:

а) информаци хъæды фæзуат æмæ йæ арæнты тыххæй (кадастрон барæн хахныв);

б) хъæды фæзуаты бынаты тыххæй информаци (хъæд, квартал, литер, денджызы æмвæзадæй бæрз​æнд, къуылдым, экспозици æмæ æнд.);

в) хъæды фæзуаты уæвæг æмæ аразинаг фæндæгты æмæ æндæр инфраструктурæйы тыххæй инф​ормаци;

г) хъæды фæзуаты зайæгойты хуызты таксономион бæрæггæнæнты тыххæй информаци;

д) æвзæрст хъæды фæзуатмæ æввахс цы территоритæ ис, уыдоны иумæйаг нывæфтыд.

Сæр XIV
Зонадон-иртасæн æмæ ахуырадон нысæнттæй хъæдæй пайда кæнын
Статья 66. Зонадон-иртасæн æмæ ахуырадон нысæнттæй хъæдæй пайда кæныны нысан
1. Хъæдæй пайда кæнын зонадон-иртасæн æмæ ахуырадон нысанæн нысан кæны, хъæды фæзуат кæнæ/та хъæды ресурстæй пайда кæнынимæ баст зонадон-иртасæн æмæ ахуырадон мадзæлттæ æххæст кæнын, хъæдæн зиан нæ хæсгæйæ, хъæды фæзуат кæнæ/та хъæды ресурстæй пайда кæнынимæ баст.

2. Хъæдæй зонадон-иртасæн æмæ ахуырадон нысанæн пайда кæнын æххæстгонд цæуы зонадон-педагогон автономийы æмæ академион рæстдзинады уагæвæрдтæ æххæст кæнгæйæ. Хъæды къухдариуæгады органæн гæнæн ис арæн кæна уæлдæр банысангонд архайдтытæ æрмæстдæр Гуырдзыстоны закъондæттынады бындурыл, хъæды хъахъхъæды интерестæм гæсгæ.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 67. Зонадон-иртасæн æмæ ахуырадон нысæнттæй хъæдæй пайда кæныны барадон бындуртæ  
1. Зонадон-иртасæн æмæ ахуырадон нысанæн хъæдæй пайда кæныны бар дæттыны тыххæй индив​идуалон административон-барадон акт рауадзыны фæдыл административон кондад райдай​дзæн цымыдисгæнæг гоймаджы курдиаты бындурыл.

2. Цымыдисгæнæг гоймаджы курдиат æмæ йемæ уæвæг документтæ хъуамæ дзуапп дæттой Гуыр​дзыс​тоны иумæйаг административон Кодексы, ацы Кодексы æмæ «Хъæдæй пайда кæныны фæткы тыххæй» уагæвæрды домæнтæн.

3. Зонадон-иртасæн æмæ ахуырадон нысанæн хъæдæй пайда кæныны бары раттыны тыххæй уынаффæ хуымæтæг административон кондады фæткæй исы хъæды хицауиуæгады орган.  
Сæр XV
Сæрмагонд нысаниуæгæй хъæдæй специалон пайда кæнын  
Статья 68. Сæрмагонд нысаниуæгæй хъæдæй специалон пайда кæныны нысæнттæ   
1. Сæрмагонд нысаниуæгæй хъæдæй специалон пайда кæнын æххæстгонд цæуы ахæм нысанæй:

а) сæрмагонд паддзахадон кæнæ æхсæнадон нысаниуæг кæмæн ис, ахæм проект сæххæст кæныны тыххæй; нефты æмæ газы ресурсты кæнæ/та æрдзон резервуары арæзт газы ресурстæй пайда кæнынæн æнæмæнгхъæуæг инфраструктурæйы, донифтонгады æмæ канализацион инфраструк​ту​рæйы, гидроэлектростанцæты, хæтæлты, фæндæгты, электростанцæты, коммуни​каци​ты, электрон хызæгты æмæ каналты арæзтадæн/демонтажæн/функционирадæн кæнæ уымæн хъæугæ проектон кæнæ/та инжинеро-геологион куыстыты æххæст кæнынæн. 
Фиппаинаг: Ацы дæлпунктæй бæрæггонд нысан нæ хауы хъæдæй пайда кæнынæн нывæзтгонд архай​ды нысангонд арæзтады процессы рæстæджы цы бырон æвзæры, уый æвæрыны территорийы (калæн бынаты) æрæвæрынæн;

б) зæххы бын ахуыр кæнынæн кæнæ/та райсынæн;

в) культурон бынты цыртдзæвæнты реконструкцийæн (реабилитацийæн) æмæ уыдонмæ зилыны мадзæлттæ æххæст кæнынæн, археологон куыстытæ æмæ археологон къахæнтæ ауадзынæн, архео​логон сгарæн куыстытæ æххæст кæнынæн;

г) æнæаргъæвгæ хъæуæгдзинады цауы объектыл аварийон-æндидзæн куыстыты æххæст кæнынæн, кæд æмæ ацы дæлпунктæй нысангонд æнæаргъæвгæ æнæмæнгдзинад расайгæ у æрдзон бæллæхæй кæнæ/та æндæр форс-мажорон уавæрты аххосæй, кæцыйæн йемæ вæййы инфраструктурæйы кæнæ уый хицæн элементты скуынæг кæнын кæнæ ахæм зиан ракæнын, кæцы уый функционирады æркодта арæнæвæрдмæ/æрурæдмæ;

д) бæлæсты акæлыны гæнæндзинады инфраструктурæйы кæнæ уый хицæнгонд элементты функ​цио​нирады арæнвæрды кæнæ уый/уыдон базианы реалон тасдзинады уæвыны цауы хицæнгонд бæлæсты ралыг кæныны нысанæй кæнæ æрдзон бæллæхты кæнæ геологион процессты (дурзæй, зæй, цыфзæй æмæ æнæдæр) ма руадзыны тыххæй проекты реализацийæн æнæмæнгхъæуæг инфраструктурон элементты арæзтадæн/функционирадæн (се хсæн, реконструкцийæн, реабили​та​цийæн æмæ демонтажæн) кæнæ уый тыххæй æнæмæнгхъæуæг проектон кæнæ/та инженерон-геологион куыстытæ æххæст кæнынæн; 

е) Гуырдзыстоны паддзахадон арæн хъахъхъæныны мадзæлтты, афтæ-ма паддзахадон хъахъхъæ​нынады хъуагдзинæдтæй равзæргæ мадзæлтты æххæст кæнынæн дæр.
2. Сæрмагонд нысаниуæгæй хъæдæй специалон пайда кæныны бар дæттыны тыххæй уынаффæ рахæс​сы хъæды къухдариуæгады орган хуымæтæг административон кондады фæткмæ гæсгæ.

3. Ацы статьяйы 2-аг хайы нысангонд уынаффæйы райсты нысанæн æххæстгæнæг админист​ра​тивон кондады æндæр административон органы æмæ цымыдисгæнæг фарсы хайадист Гуырдзы​стоны иумæйаг административон Кодексы домæнтæ æххæст кæнгæйæ ифтонг кæны хъæды къухдариуæгады орган.

4. Ацы статьяйы 2-аг хайы нысангонд индивидуалон административон-барадон акт æрвыст цæуы куырдиатдæттæгмæ æмæ министрадмæ, ацы статьяйы фыццаг хайы «б» дæлпункты нысангонд цауы – афтæ-ма лицензи раттæгмæ дæр.

5. (Ист у – 15.12.2021, №1098).

Статья 69. Сæрмагонд нысаниуæгæй хъæдæй специалон пайда кæныны бары лæвæрды тыххæй уынаффæйы райсты бындур  
1. Сæрмагонд нысаниуæгæй хъæдæй специалон пайда кæныны бар райсын кæй фæнды, уыцы гоймагæн ацы бар лæвæрд цæуы курдиаты бындурыл.

2. Сæрмагонд нысаниуæгæй хъæдæй специалон пайда кæныны бармæ цымыдисгæнæг гоймаджы курдиат æмæ йемæ уæвæг документтæ хъуамæ ифтонг кæной Гуырдзыстоны иумæйаг админист​ративон Кодексы, ацы Кодексы (се хсæн, ацы Кодексы 29-æм статьяйы фыццаг хайы «в» дæлпункт), экологион аргълæвæрды Кодексы æмæ «Хъæдæй пайда кæныны фæткы тыххæй» уагæвæрды домæнтæн.

3. Ацы Кодексы 68-æм статьяйы фыццаг хайы «б» дæлпункты нысангонд нысанæй сæрмагонд нысаниуæгæй хъæдæй специалон пайда кæныны бар дæттыны фæтк арæзт цæуы «Хъæдæй пайда кæныны фæткы тыххæй» уагæвæрдæй æмæ «Пайдайаг æрмæг райсыны лицензийы дæттыны фæткы æмæ уавæрты тыххæй» уагæвæрдæй.

4. Ацы Кодексы 68-æм статьяйы фыццаг хайы «а» дæлпунктæй нысангонд объектты арæзтад, демонтаж (кæд демонтажæн хъæугæ у хъæд лыг кæнын), эксплуатаци (кæд эксплуатацийы тыххæй хъæугæ куыстытæ домынц ног фæзуæттæ) кæнæ сæ арæзтадæн æнæмæнгхъæуæг проектон кæнæ/та инженерон-геологион куыстытæ æххæст кæнын, афтæ-ма уыцы хайы «б», «в», «д» æмæ «е» дæлпункттæй нысангонд архайдтытæ æххæст кæнын дæлбариуæг сты Гуырдзыстоны закъон​дæттынадæй сфидаргонд фæткæй иухаттон компенсирады.  
5. Сæрмагонд нысаниуæгæй хъæдæй специалон пайда кæныны бары фæлгæтты хъæдæрмæг цæттæ кæныны æнæмæнгдзинады цауы хъæдæрмæг цæттæ кæнгæйæ æмæ транспортирады æххæст кæны хъæды хицауиуæгады орган цымыдисгæнæг фарсы финанскæнынадæй, æмбæлон бадзырды бындурыл.

6. Магистралон хæтæлты æмæ электрон хызæджы хаххы конструкциты хъахъхъæнæн зонæты сæрмагонд нысаниуæджы хъæдтæ лыг кæныны фæтк нысангонд у «Хъæдæй пайда кæныны фæткы тыххæй» уагæвæрдæй.

Сæр XVI
Гуырдзыстоны хъæды хъахъхъæнын 
 Статья 70. Гуырдзыстоны хъæды хъахъхъæныны нысæнттæ  
1. Гуырдзыстоны хъæды хъахъхъæныны нысæнттæ сты:

а) хъæды экологион баланс бахъахъхъæнын æмæ йæ фæхуыздæр кæнын;

б) хъæды мæры эрозийы, цъыфдзасты, зæйы æмæ æндæр ахæм процессты аиуварс кæнын, кæцытæ æрдзы уавæр фæфыддæр кæнынц;

в) æнæвнæлд хъæды оригинал бахъахъхъæнын;

г) зайæгойты реликтон, эндемион æмæ æндæр стæмхатт хуызты хъахъхъæнын.

2. Гуырдзыстоны хъæд хъахъхъæд хъуамæ уа:

а) артæй;

б) хъæды зианхæссæг-низтæй;

в) хъæдæй пайда кæнын æмæ æндæр мадзæлттæй сфидаргонд фæткты халынæй;

г) æнæзакъонон хъæды лыг кæнынæй;

д) санитарон уавæр фæцудыдæй;

д1) хъæды мæры базианæй;

е) æндæр æппæрццаг антропогенон æндæвдадæй.

Статья 71. Хъæды хъахъхъæнынады мадзæлттæ  
1. Гуырдзыстоны хъæды хъахъхъæнын æххæст цæуы хъæды биоалæмæттагдзинад æмæ æндæр æууæлтæ хынцгæйæ. Уый хауы хъæд бахъахъхъæныны тыххæй хъæды хæдзарады мадзæлттæ æх​хæст кæнынмæ, биологон, химион æмæ механикон мадзæлттæй пайда кæнынмæ, афтæ-ма организацион, барадон æмæ æндæр мадзæлттæ æххæст кæнынмæ хъæд бахъахъхъæнынæн, зиан​æй, чъизидзинадæй æмæ æндæр æппæрццаг фæстиуджытæй бахъахъхъæныны тыххæй.

2. Хъæд хъахъхъæныны химион фæрæзтæй пайдагонд цæуы «Хъæды хъахъхъæныны, сног кæны​ны æмæ зилыны фæткы тыххæй» уагæвæрдæй нысангонд цауты æмæ сфидаргонд фæткты æххæст кæнгæйæ.

3. Хъæд хъахъхъæныны мадзæлттæ сты:

а) хъæды зианхæссæг æмæ низты апарахаты рискъ хынцгæйæ хъæды зонæтæ дих кæнын (лæмæгъ, астæуккаг æмæ бæрзонд рискы зонæтыл дих кæнын);

б) хъæды патологион басгæрст æмæ мониторинг;

в) хъæды патологион иртæсты бындурыл, бахъæугæ цауы, хъæды зианхæссæг æмæ низтæ пара​хат кæнынæй хъæды хъахъхъæнын биологон, химион æмæ механикон мадзæлттæй/фæрæзтæй;

г) хъæды зианхæссæг æмæ низты ног уæзæг ма парахат кæныны тыххæй лыггонд низджын, биологон кæнæ механикон æгъдауæй æнæфснайд бæлæсты хъæдæй аласын тобæ кæнын;

д) хъæды зынгсирвæзтæй хъахъхъæнын;

е) æнæзакъонæй хъæдæй пайда кæнын æмæ хъæды ресурсты байсын ма руадзын æмæ æруромын;

ж) сæрмагонд уавæры аххосæй æндæр хъæугæ мадзæлттæ.

4. Хъæд хъахъхъæныны мадзæлттæ сты хъæдæй пайда кæныны пъланы хай.

Статья 72. Хъæды куынæг кæныны тобæ   
1. Тобæгонд у ахæм архайд, кæцы расайы хъæды куынæг кæнын.

2. Хъæды куынæг кæныны расайдыл нымад цæуы ахæм архайд, кæцы:

а) расайы хъæды мæры астæуккаг кæнæ астæуккагæй фылдæр деградацийы;

б) хъæды мæрæн æвзæрын кæны бæлвырд тас зæйуатон кæнæ эрозион процесстæй;

в) æнæамалдзинад кæны хъæды рæстæгыл сног кæныны-ныссадзыны;   
г) æнæхъахъхъæд кæны бæлæсты – хъыгдары уыдон рæзынæн уæрæхæй парахатгонд тæссаг​дзинæдты (дымгæ, зынгсирвæзт, биологон æмæ химикон препараттæй пайда кæнын, хъæды зианхæссæг æмæ низтæ парахат кæнын, цыфæнды чъизидзинад) æндæвдадмæ гæсгæ.  
3. Цардуагон, индустрион æмæ æндæр фæлхæртæй æмæ зианхæссæг буаргъæдтæй ссыгъдæг кæ​ны​ны фæтк фидаргонд цæуы «Хъæд хъахъхъæныны, сног кæныны æмæ зилыны фæткы тыххæй» уагæвæрдæй.

4. Ацы Кодекс æмæ Гуырдзыстоны æндæр закъондæттæн акттæй регуляцигонд цæуы хъæдыл æрц​æ​угæ зианы бафидыны æмæ зиан чи æрхæссы уыцы гоймаджы барадон бæрндзинады фарстатæ.

Статья 73. Хъæды хъахъхъæнынады барадон бындуртæ  
Хъæды хъахъхъæныны фæтк бæлвырдгонд цæуы «Хъæды хъахъхъæды, сног кæныны æмæ зилыны фæткы тыххæй» уагæвæрдæй, кæцыйы бакусдзæн æмæ сфидар кæндзæн Гуырдзыстоны хицауад.  
Статья 74. Хъæды хъахъхъæныны мадзæлтты финанскæнынад  
1. Хъæды хъахъхъæныны мадзæлттæ финансгонд цæуы æмбæлонæй Гуырдзыстоны паддзахадон бюджетæй, кæнæ автономон республикæйы бюджетæй. Уый тыххæй гæнæн ис спайда кæнын æндæр фæрæзтæй дæр.

2. Хисæрмагонд исбонады хъæды хъахъхъæныны мадзæлттæ финанс кæны сæрмагонд хицау. Банысангонд мадзæлттæ гæнæн ис æмæ æххæстгонд æрцæуой паддзахадон æмфинансадæй, кæд æмæ хъæуы иууон, уæрæхмасштабон мадзæлттæ æххæст кæнын.

Сæр XVII
Хъæды сног кæнын-сæндидзын  
Статья 75. Хъæды сног кæнын-сæндидзыны нысан  
1. Хъæды сног кæнын æмæ ныссадзын у бирæазон хъæдхæдзарадон архайды цикл, кæцыйы нысан у мæры дымгæйæ, донæй æмæ æндæр эрозийы процесстæй бахъахъхъæнын, афтæ-ма хъæдæй æмбæрзт бынæтты цы ныллæг æмæ æфтиагджын хъæдтæ ис, уыдоны хуызты сконд æмæ продуктивондзинад фæхуыздæр кæнын, стæй хъæды хъахъхъæнæн æмæ æндæр пайдайаг функци​тæ фæхуыздæр кæнын.

2. Хъæды сног кæнын æмæ садзын æххæстгонд цæуы хъæд хъахъхъæныны, сног кæныны æмæ сæм хъус дарыны фæткы тыххæй уагæвæрды домæнтæ æххæст кæнгæйæ.

Статья 76. Хъæды сног кæныны-ныссадзыны мадзæлтты спълан кæнын æмæ æххæст кæнын  
1. Хъæды сног кæныны-ныссадзыны мадзæлттæ æрвылаз дæр нывæзт цæуынц хъæды къухдари​уæгады органы рдыгæй, хъæды разамынды пъланы кæнæ/та афæдзы архайды пъланмæ гæсгæ, цы ресурстæ ис, уыдон хынцгæйæ. Амынд пъланмæ гæсгæ арæзт цæуы хъæды сног кæныны æмæ ногæй æрзайын кæныны проект бæлвырд хъæды фæзуатæн.

2. Хъæды сног кæнын-ныссадзыны нысанæй гæнæн ис æмæ арæзт æрцæуа специалон паддзахадон программæ.   
3. Хъæды сног кæнын-ныссадзыны проекты сфидар кæны æмæ уый реализацийы контроль кæны хъæды къухдариуæгады орган.

4. Хъæды сног кæныны-ныссадзын æххæстгонд цæуы тауынæй, ныссадзынæй кæнæ/та æрдзон æнди​дзынады æххуысæй.

5. Хъæды сног кæныны-ныссадзыны мадзæлттæ æххæст кæны хъæды къухдариуæгады орган кæнæ физикон кæнæ юридикон гоймаг æмбæлон органимæ Гуырдзыстоны закъондæттынадæй снысан​гонд процедурæмæ гæсгæ.

6. Цæмæй хъæды фæзуаты хæлд æрлæууа æмæ йыл зиан ма æрцæуа, уый тыххæй хъæды сног кæ​ныны æмæ ныссадзыны мадзæлттæ æххæстгонд цæуынц иуылæрæгмæ 3 къæлиндарон азмæ, хъæды æфснайд кæнæ/та гом фæзуæттæ æрдзон кæнæ антропогенон процессты фæстиуæгæн куы фæзындысты.

7. Егъау зианы цауы (5 га кæнæ фылдæр фæзуатæн зиан), 3 къæлиндарон азы æмгъуыдмæ хъæды сног кæныны æмæ ныссадзыны мадзæлттæ æххæст кæнын гæнæн куы нæ уа, уæд хъæды сног кæныны æмæ ныссадзыны æмгъуыд нымад цæуы, зиан чи расайдта, уыцы уавæрты æндæвдад куы фæвæййы æмæ сног кæнинаг фæзуат куы ссыгъдæг вæййы, уыцы рæстæгæй.

8. Кæд æмæ хъæды сног кæнын цæуы æрдзон тауæн кæнæ æфснайынæй, кæцы у сног кæнинаг фæзуаты хъæдтæ æрзайын кæныны бындур, уæд хъæды сног кæнын æмæ ныссадзын æххæстгонд цæуынц æрдзон æххуысæй.

9. Хъæды сног кæныны æмæ ныссадзыны куыстытæ нымад цæуынц кæронмæ, кæд æмæ сног кæныны бынаты ис æмбæлон нымæц æрыгон бæлæстæ кæнæ талатæ æмæ сын нæй ахæм уавæртæ, кæцытæ къуылымпы кæнынц сæ рæзын æмæ райрæзты.

10. Хъæды реставраци æххæстгонд цæуы репродуктивон æрмæджытæй, кæцытæ сты сертифи​ка​цигонд хъæды репродуктивон æрмæджыты импорт, экспорт æмæ рауагъды тыххæй уагæвæрды бындурыл, кæцы арæзт æмæ фидаргонд у министрады рдыгæй.

Статья 77. Хъæды тауинаг  тала
1. Хъæды сног кæнын-садзынæй бæрзонд продуктивон, нысанмæздæхт хъæды кæнæ/та плантаци​йы саразыны бындур у хъæды мыггагдзинад.

2. Хъæды тауæн куысты фæтк æмæ рæзты тыххæй æххæстгонд цæуынц ахæм хъæдвæдон хуызтæ:

а) хъæды хъæдвæдон хуызты зонæтæ дих кæнын;

б) иудадзыг тауæн бынæттæ цæттæ кæнын;

в) тауæн æрмæгы банк саразын.

3. Æмбæлгæ мадзæлттæ ист цæуынц, цæмæй æнцондæр уа хъæды хъæдвæдон хуызты мыггæгтæ рауадзын, бакусын, æвæрын, уæй кæнын æмæ сæ пайда кæнын.

4. Хъæды хъæдвæдон хуызты хæрзхъæд мыггæгтæй пайда кæнын хъæуы хъæд сног кæныны æмæ ныссадзыны рæстæджы, куы нæ уа, уæд та мыггæгтæ æркæнын хъæуы æмбæлгæ уавæрмæ.

5. Хъæды сног кæныны æмæ ныссадзыны рæстæджы тобæгонд у зонæгонд хуызты мыггæгтæ æмæ садзинаг æрмæг  æндæр рран пайда кæнын, афтæ ма æнæфæлвæрд æмæ æнæбæлвырдгонд сорты мыггæгты пайда кæнын дæр дæр.

6. Хъæды хъæдвæдон хуызты мыггæгтæ цæттæ кæнын æмæ сæ пайда кæныны фæтк бæлвырдгонд цæуы «Хъæды хъахъхъæныны, сног кæныны æмæ сæм зилыны фæткы тыххæй» уагæвæрдæй.

Сæр XVIII
Хъæдмæ зилын  
Статья 78. Хъæдмæ зилын æмæ йæ нысæнттæ  
1. Хъæдмæ зилын у мадзæлтты системæ, кæцыйы сæйраг нысан у:

а) хъæды социалон æмæ экологион функцитæ бахъахъхъæнын æмæ фæхуыздæр кæнын (æрдз хъахъхъæнын, дон æмæ климаты регуляци æмæ æндæр пайдайаг функцитæ/миниуджыты);

б) хъæды хуызты сконд, арæзт æмæ продуктивондзинад фæхуыздæр кæнын;

в) хъæды санитарон уавæр фæхуыздæр кæнын;

г) хъæды фæзуаты иуæгæй райсинаг хъæдæрмæджы гуырахсты фæфылдæр кæнын спайда кæныны тыххæй.

2. Хъæды хæдзарады мадзæлттæ хъæды къухдариуæгады орган æххæст кæны «Хъæды хъахъхъæ​ны​ны, сног кæныны æмæ сæм хъус дарыны фæткы тыххæй» уагæвæрды домæнтæ æххæст кæн​гæйæ.

3. Хъæды хæдзарады мадзæлттæ æххæст кæныны фæстиуæгæн æрцæуы хъæдæрмæджы ресурсты æмбæлон бæрц. Ацы ресурсæй пайда кæныны уагæвæрдтæ фидаргонд цæуынц «Хъæдæй пайда кæныны фæткы тыххæй» уагæвæрдæй.

4. Хъæды кар, функци æмæ уавæр хынцгæйæ, æххæстгонд цæуынц æнæниздзинад хъахъхъæн​ы​ны, санитарон æмæ реконструкцион лыггæнæн.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 79. Техникон лæггад
Техникон лæггад æххæстгонд цæуы  0,7 кæнæ 0,7-æй фылдæр арæхдзинады цæттæ рог кары. Йæ нысан у æвзæрстгонд бæлæсты æвзаргæ лыг кæныны методæй ралыг кæныны фæстиуæгæн бæрæг​гонд бынатæн ахастæвдисæг зынаргъ, хæдзарадæн бæллицаг хуызты бæлæсты фæзуаты иуæгыл æмхуызон адих кæнын, уыдон рухсæй ифтонг кæнын, афтæ-ма бæласы къалиуты æмæ къуыбырты æххæстæй равзæрынæн æмæ æфтауц хъæд рæзынæн æмбæлон уавæрты саразын/фæхуыздæр кæнын.  
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 80. Санитарон лæггад  
Санитарон лæггад, кæцы нæу системон хъæд лыг кæныны хай, фæлæ у хъæды хæдзарады мадзал, кæцы здæхт у хъæды санитарон уавæр фæхуыздæр кæнынмæ. Уый хауы бæлвырд рæстæг​мæ бæл​вырд бынаты хус, тынг низджын (афтид) æмæ тынг хъыгдард бæлæсты лыг кæнынмæ, афтæ-ма уыцы æмæ æрдзон бæллæхты фæстиуæгæн скалд æмæ ныппырхгонд бæлæсты хъæдæй раласын дæр. 
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 81. Реконструкцион лæггад
Реконструкцион хъæдæрмæг æххæстгонд цæуы ныллæг аргъ æмæ ныллæг тыллæджы хъæдты лæвæрд бынаты, цæмæй фæхуыздæр уа сæ хуызты сконд, структурæ æмæ продуктивондзинад. Уый нысан кæны æнæбæллицаг бæлæсты кæнæ/та æнусон цъæх хъæды лыг кæнын æмæ лыг кæныны фæстиуæгæн ссæрибаргонд фæзуатыл æрдзон æндидзынадæн æххуыс кæнынæн кæнæ/та хъæды культурæты ныссадзынæн.  
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 82. Хъæдмæ зилыны мадзæлтты финанскæнынад  
1. Хъæдмæ зилыны мадзæлттæ финансгонд цæуы хъæды къухдариуæгады органы бюджетæй. Ацы нысанæй гæнæн ис спайда кæной æндæр фæрæзтæй дæр.

2. Хисæрмагонд исбонады хъæдмæ зилыны мадзæлтты финанс кæны хисæрмагонд хицау. Ацы мадзæлттæ гæнæн ис æмæ æххæстгонд æрцæуой паддзахады æмфинанскæнынадæй, кæд æмæ æнæмæнгхъæугæ у хъæдмæ зилыны иууон, масштабон мадзæлтты æххæст кæнын.

Сæр XIX
Хъæды сферæйы æмбæлон академион ахуырад æмæ профессионалон ахуырад  
Статья 83. Хъæды къухдариуæгады хъæдгæсы æмæ хъæды куысты специалисты квалификацийы уæвæг гоймæгты æнæмæнг хайадист  
Хъæды къухдариуæгады орган хъуамæ сифтонг кæна хъæдгæсы æмæ хъæды хæдзарады специа​лис​ты квалификаци кæмæ ис, ахæм гоймæгты æнæмæнг хайадист хъæды хæдзарады.

Статья 84. Хъæдгæс 
Хъæдгæс у ахæм гоймаг, кæцы дзуапп дæтты æмбæлон квалификацион домæнтæн æмæ кæцыйæн ис куысты ахастытæ хъæды къухдариуæгады органимæ Гуырдзыстоны фæллойадон закъондæт​тынадмæ гæсгæ.

Статья 85. Хъæды хæдзарады специалист  
Хъæды хæдзарады специалист у ахæм гоймаг, кæцы хъæды куыстытæ æххæст кæны хъæды кусæджы цæстдардæй æмæ кæцыйæн ис куысты ахастытæ хъæды къухдариуæгады органимæ Гуырдзыстоны фæллойадон закъондæттынадмæ гæсгæ.

Статья 86. Специалон домæнтæ  
1. Хъæдгæстæ æмæ хъæды хæдзарады специалисттæ сæ бартæ æххæст кæнгæйæ хъуамæ дарой æмбæлгæ сæрмагонд кусæн уæлæдарæс.

2. Хъæдгæсы æмæ хъæды хæдзарады специалисты кусæн уæлæдарæсы тыххæй специалон домæн​ты æмæ уыдон фæллойады æдасдзинады фæткты бæлвырд кæны министрад «Паддзахадон хъæды кусæг гоймæгтæн кусæн уæлæдарæсы формæ сфидар кæныны тыххæй» уагæвæрдæй. Автономон республикæйы кæнæ муниципалитеты цауы банысангонд домæнтæ æмæ фæтктæ фидаргонд цæуынц, æмбæлонæй, автономон республикæйы хицауады кæнæ муниципалитеты нормативон ад​ми​н​ис​тративон-барадон актæй.

Статья 87. Хъæдгæсы æмæ хъæды куысты специалисты квалификацион домæнтæ  
1. Хъæдгæс гæнæн ис æмæ уа ахæм гоймаг, кæцыйæн ис хъæды хæдзарады сферæйы æмбæлон уæлдæр ахуырад (æппынкъаддæр бакалавры академион къæпхæн).

2. Хъæды хæдзарады специалист гæнæн ис æмæ уа, æмбæлон профессионалон квалификаци кæмæ ис, ахæм гоймаг.

3. Хъæдгæс æмæ хъæды хæдзарады специалисты квалификацион домæнтæ ацы Кодекс æмæ Гуырдзыстоны æндæр закъондæттæн акттæй сты сфидаргонд.

Статья 88. Хъæдгæсы æмæ хъæды куысты специалисты бæрнон бынæтты рангирады æххæст кæныны æмæ квалификацион домæнты сфидар кæныны барлæвæрды уæвæг орган  
Хъæдгæсы æмæ хъæды хæдзарады специалисты бынæттæм рангирады æххæст кæны æмæ квалификацион домæнтæ снысан кæны министрад «Паддзахадон хъæды кусæг гоймæгтæн бынæтты рангирады æмæ квалификацион домæнтæ снысан кæныны тыххæй» уагæвæрдмæ гæсгæ. Автономон республикæйы кæнæ муниципалитеты цауы нысангонд рангирад æххæст цæуы æмæ домæнтæ фидаргонд цæуынц æмбæлон автономон республикæйы хицауады кæнæ муниципалитеты нормативон административон-барадон актæй.

Сæр XX
Хъæдгæсы æмæ хъæды куысты специалисты социалон хъахъхъæды гарантитæ  
Статья 89. Хъæдгæсы æмæ хъæды куысты специалисты социалон хъахъхъæнынад  
1. Хъæдгæсы æмæ хъæды хæдзарады специалисты социалон хъахъхъæды ифтонг кæны хъæды къухдариуæгады орган.

2. Хъæды къухдариуæгады органæн йæ бон у снысан кæна хъæдгæсы æмæ хъæды хæдзарады специалистæн иухаттон æххуыс æмæ социалон хъахъхъæды уæлæмхас мадзæлттæ æмæ æндæр уæлбартæ.  
Статья 90. Хъæды сферæйы кусæг гоймæгты разæнгард кæнын  
1. Хъæдгæсæн разæнгардгæнæн мадзал у «Гуырдзыстоны сгуыхт хъæдгæсы» номы лæвæрд Гуыр​дзыстоны закъондæттынадæй снысангонд процедурæмæ гæсгæ.

2. Хъæды сферæйы 10 азы кæнæ 10 азæй фылдæр куысты фæлтæрддзинад кæмæн ис, уымæн раз​æн​гард кæныны мадзал у æнтыстджын куысты тыххæй специалон риуылдарæн нысанæй схор​зæхджын кæнын.

3. Разæнгардгæнæн мадзал гæнæн ис æмæ æххæстгонд æрцæуа хъæды хæдзарады кусæг æндæр гоймаджы тыххæй дæр – бузныг расидын.

4. «Гуырдзыстоны «Хъæдгæсы профессионалон боны» расидыны æмæ хъæды сферæйы кусæг гоймæгты разæнгард кæныны фæтк» фидаргонд цæуы министры бардзырдæй.

Сæр XXI
 Бæрндзинад Кодексы халынæн  
Статья 91. Кодексы халынæн бæрндзинады барадон бындур  
1. Ацы Кодексы хæлды тыххæй бæрндзинад Гуырдзыстоны закъондæттынадæй бæрæггонд цæуы.

2. Бæрндзинад æвæрын закъонхалæджы нæ ссæрибар кæны хъæдæн цы зиан æрхаста, уый бафи​дыны хæсæй. Фæнысангонд зианы бафидыны бындур æмæ процедурæ Гуырдзыстоны закъондæт​тынадæй бæрæггонд цæуы.   
Сæр XXII
Ивгæ уагæвæрдтæ  
Статья 92. Хъæдæй пайда кæныны сферæйы лæвæрд лицензийы æмæ арендæйы регуляци, уыдон раттыны нысанæй хъæдæй пайда кæныны æххæст кæнын æмæ æндæр фарстæты æрбæстон кæнын ивгæ периоды

1. Ацы Кодекс йæ тыхы бацæуыны агъоммæ хъæдæй пайда кæныны сферæйы лæвæрд лицензи æмæ арендæ бахъахъхъæнынц йæ тыхы æмбæлон æмгъуыдмæ.

2. Ацы Кодекс йæ тыхы бацæуыны агъоммæ хъæдæй пайда кæныны сферæйы хъæдæй пайда кæнын æххæст кæныны тыххæй арæзт бадзырд бахъахъхъæны йæ тыхы æмбæлон æмгъуыдмæ.

3. Ацы Кодекс йæ тыхы бацæуыны агъоммæ лæвæрд хъæдæй пайда кæныны бар дæттæг документ хъахъхъæны йæ тыхы æмбæлон æмгъуыдмæ.

4. Цæмæй электростанцæты, хæтæлты æмæ электрон хызæгты инфраструктурæ æдасæй кусой, уый тыххæй сæ хъахъхъæнæн зонæтæм хауæг бынæтты бæлæстæ æмæ зайæгойтæ лыг кæнын, афтæ-ма уыдон функционирадæн  хъæуæг/æнæмæнгхъæуæг куыстытæ æххæстгонд цæуы.

5. Ацы Кодекс йæ тыхы бацæуыны агъоммæ æмбæлон барлæвæрд органтæ цы хъæды разамынды пълантæ сфидар кодтой, уыдон сæ тыхы цæуынц, цалынмæ сæ раивыны æмгъуыд нæ фæуа, уæдмæ. Уымæй уæлдай ма, 2021 азы 1-аг январы онг æххæстгонд/пълангонд хъæды хæдзарады куыстыты бындурыл арæзт хъæды разамынды пълантæ фидаргонд цæудзысты æвдыст формæйы. Ацы Кодекс йæ тыхы бацæуыны агъоммæ тыхы цы хъæды хæдзарады пълантæ уыд, уыдон ацы Кодексы домæнтæм гæсгæ æххæст кæй сты, уый сбæлвырд кæныны фарст бæлвырд цæуы «Гуырдзыстоны хъæды регистрацийы системæйы, категоризацийы æмæ мониторингы фæткæй».
6. 2021 азы 1-аг январы онг паддзахадон хъæды къухдариуæгады орган цы административон хъуыддæгтæ райдыдта, хъæды территоритыл хъæууон-хæдзарадон продукттæ (æрвылазон культурæтæ) æрзайын кæнынимæ баст административон хъуыддæгтæ адарддæр цæудзысты, ацы Кодекс йæ тыхы бацæуыны агъоммæ йæ тыхы цы уагæвæрдтæ уыд, уыдонмæ гæсгæ.

7. Ацы Кодексы 14-æм статьяйы нысангонд уавæртæй дарддæр ма, Гуырдзыстоны хъæды арæны корректирад гæнæн ис æххæст æрцæуа «Æхсæнадон реестры тыххæй» Гуырдзыстоны закъоны снысангонд фæткмæ гæсгæ.

8. Ацы Кодексы 56-æм статьяйы нысангонд хъæууон-хæдзарадон нысанæн хъæдæй пайда кæнын 2026 азы 1-аг январмæ нысан кæны афтæ-ма 2021 азы 1-аг январы онг хъæды уæвæг дыргъдæттæй (се хсæн, æнгузджын культурæты дыргъдæттæй), сæндæттæй æмæ цайы плантацитæй пайда кæнын дæр. 
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Статья 93. Хъæдæрмæг цæттæкæныны фарстæйы æрбæстон кæнын ивгæ периоды  
1. Хъæдцæгъдæн билет лæвæрд цæуы хъæды къухдариуæгады органы арæнты мидæг, индиви​дуа​лон социалон интерестæ хынцгæйæ.

2. Хъæдцæгъдæн билет у, хъæды къухдариуæгады орган муниципалон сконды цæрæг гоймагæн цы гæххæтт дæтты, уый, кæцы йæ ​​хицауæн дæтты хъæд æмбырд кæныны бар суг райсыны нысанæн.

3. Хъæдцæгъдæн билет лæвæрд цæуы профилон муниципалон органы сфидаргонд номхыгъдмæ гæсгæ. Ацы номхыгъды æвдыст цæуынц хæдзары (бинонты) минæвары ном, мыггаг æмæ сæрма​гонд номыр, кæцы бæлвырдæй цæры нысангонд муниципалитеты.

4. Хъæдæрмæг цæттæгæнæн билет райсынмæ цымыдисгæнæг гоймаг хъæды къухдариуæгады органмæ хъуамæ бавдиса квитанци, кæцы бæлвырд кæны æмбæлон лæггад баххæст кæнын æмæ «Æрдзон ресурстæй пайдагæнæны фиддонты тыххæй» Гуырдзыстоны закъонæй снысангонд фиддон бафидыны тыххæй. Æмбæлон уынаффæ хъæды къухдариуæгады орган хъуамæ рахæсса æвæстиатæй, хуымæтæг административон фæткмæ гæсгæ.

5. Хъæдæрмæгы цæттæгæнæн билеты хъуамæ уа ахæм информаци: хъæдæрмæгы цæттæгæныны билеты номыр, хъæдлыггæнæн бынаты номыр, хъæдлыггæнæн бынаты бынат, цæттæкæнинаг хъæды хъæдвæдон хуызтæ, йæ хæрзхъæддзинад æмæ гуырахст æмæ хъæдæфснайæн билеты æххæстгæнæн æмгъуыд.

6. Кæд æмæ æмбæлон æмгъуыдмæ нæ спайда кæной хъæдæрмæджы хуызты (ресурсы) хъæдæр​мæ​джы æфснайæн билеты нысангонд бæрцæй, уæд хъæд æфснайынæн билет ивд æрцæудзæн æмæ хъæды къухдариуæгады органы лæггæдты тыххæй фиддон фæстæмæ нæ раздахдзысты.

7. Хъæдæрмæг æмбырд кæныны билет лæвæрд цæуы «Хъæдæй пайда кæныны фæткы тыххæй» уагæвæрды бындурыл.

8. Хъæдæй сæрмагонд нысанæн специалон пайда кæныны барты фæлгæтты хъæд æфснайын куы бахъæуа, уæд хъæд исын æххæст кæны, хъæдæй специалон пайда кæныны бар кæмæн ис, уыцы гоймаг.

9. Физикон гоймаджы индивидуалон социалон интерестæ хынцгæйæ, хъæдæрмæг æфснайыны билеты бындурыл суг райсыны бар лæвæрд цæуы 2026 азы 1-аг январмæ.
10. Ацы Кодексы 69-æм статьяйы 5-æм хай йæ тыхы бацæуыны размæ, хъæдæй бæлвырд нысанæн сæрмагондæй пайда кæныны бары фæлгæтты хъæд æмбырд кæныны æнæмæнг​хъæ​уын​дзинады цауы, хъæдæрмæг цæттæ кæнын æмæ транспортирад  гæнæн ис сæххæст кæна куыд хъæды къухдариуæгады орган, афтæ цымыдисгæнæг фарс дæр.

11. Бынæттон цæрджыты хъуагдзинæдтæм гæсгæ, афтæ-ма Гуырдзыстоны паддзахадон арæны хъахъхъæд æмæ æдасдзинадмæ гæсгæ, Гуырдзыстоны мидхъуыддæгты министрады паддзахадон дæлбæрнадон уагдоны – Гуырдзыстоны арæнгæрон пъæлицæйы арæнгæрон секторты хъарм​гæн​æн сугæй сифтонг кæнынæн хъахъхъæд территорийы фæлгæтты уæвæг хъæды хæдзарады  лыгкæнын æмæ санитарон лыгкæнынæй  хъæдæрмæгы (тымбыл хъæдæрмæгы (бæласы зæнг лыгæй) æмæ сугæн хъæдвæды) сцæттæ кæнын уагъд цæуы Гуырдзыстоны закъондæттынадæй снысангонд хъахъ​хъæд территорийы менеджменты пъланæй кæнæ рæстæгмæ регуляцийы фæткæй бæрæггонд цауты, 2026 азы 1-аг январы онг, ацы статьяйы 3-аг хайы снысангонд процедурæмæ гæсгæ.

12. Хъæды къухдариуæгады орган социалон интерестæ хынцгæйæ цы хъæды куынæггæнæн бы​нæт​ты рахицæн кодта, уыдон 2021 азы 1-аг январы онг сæ тыхы баззайдзысты. Сæ пайда​кæ​нынад адарддæр уыдзæн тыхы уагæвæрдмæ гæсгæ, цалынмæ ацы Кодекс йæ тыхы бацæуа, уæдмæ.
Гуырдзыстоны 2021 азы 15 декабры закъон №1098 – веб-фарс, 24.12.2021аз.
Гуырдзыстоны 2022 азы 30 ноябры закъон №2245 – веб-фарс,13.12.2022аз.
Статья 94. Профессионалон ахуырады фарстæйы æрбæстон кæнын ивгæ периоды  
1. Ацы Кодексы тыхы бацæуыны онг хъæды хæдзарады секторы кусæг гоймаг хæсджын у Гуырдзыстоны закъондæттынадмæ гæсгæ æнæформалон профессионалон ахуырады банымад 2025 азы кæронмæ сæххæст кæна.

2. Хъæды хæдзарады специалистæй кусæг гоймаг ацы статьяйы фыццаг хайы нысангонд хæс куы нæ сæххæст кæна, уæд йæ профессионалон архайды тобæ æрцæудзæн ацы Кодексы 87-æм стать​яйы нысангонд æмбæлон квалификацион домæнтæн дзуапп кæй нæ дæтты, уый тыххæй.

Статья 95. Кодексы архайынады тыххæй райсинаг/рауадзинаг нормативон акттæ  
1. Гуырдзыстоны хицауад 2030 азы 1-аг январмæ бакусдзæн «Бынæттон нысаниуæджы хъæды» критеритæ æмæ бынæттон нысаниуæг кæмæн ис, ахæм хъæды муниципалитетмæ раттыны фæтк хъуамæ сараза.

2. Гуырдзыстоны æрдзхъахъхъæнынады æмæ хъæууон хæдзарады министрад 2021 азы 1-аг январмæ бакусдзæн æмæ бавдисдзæн Гуырдзыстоны хицауадмæ сфидар кæнынæн ахæм закъоны​дæлбар акттæ:

а) «Хъæдæй пайда кæныны фæткы тыххæй» уагæвæрд;
б) «Хъæды хъахъхъæныны, сног кæныны æмæ зилыны фæткы тыххæй» уагæвæрд;
в) «Гуырдзыстоны хъæды регистрацийы системæйы, категоризацийы æмæ мониторингы фæткы тых​хæй» уагæвæрд;
г) «Хъæды статусы лæвæрды, æрурæды æмæ хъæды арæнты сфидар кæныны æмæ корректи​рады/ивыны тыххæй» уагæвæрд;
д) «Хъæды æнæфæцудгæ пайдайы критеритæ æмæ индикаторты тыххæй» уагæвæрд;
3. Гуырдзыстоны æрдзхъахъхъæнынады æмæ хъæууон хæдзарады министрад:

а) 2021 азы 1-аг январмæ бакуса æмæ сфидар кæна ахæм закъоныдæлбар акттæ:

а.а) «Паддзахадон хъæды кусæг гоймæгтæн официалон уæлæдарæсы формæ саразыны тыххæй»;

а.б) «Паддзахадон хъæды кусæг гоймæгты гæсады бынæтты ранг æмæ квалификацийы домæнтæ сфидар кæныны тыххæй»;

а.в) «Хъæд аразæг хъæдвæдон зайæгойты хуызты номхыгъды тыххæй»;

а.г) «Хъæды статусы бæрæггæнæг къамисы тыххæй»;

а.д) «Гуырдзыстоны «Хъæдгæсы профессионалон бон» расидыны æмæ хъæды сферæйы кусæг адæймæгты разæнгард кæныны фæткы тыххæй»;

б) 2022 азы 1-аг январмæ бакусын æмæ сфидар кæнын ахæм закъоныдæлбар акттæ:

б.а) «Хъæды репродуктивон æрмæджыты импорт, экспорт æмæ рауагъды фæткы тыххæй»;

б.б) «Хъæды информацион æмæ мониторингы системæйы кондады инструкцийы тыххæй».

4. Ацы статьяйы нысангонд закъоныдæлбар нормативон актты райсыны/рауагъды размæ цы закъоныдæлбар акттæ уыд, уыдон сæ юридикон тыхы баззайдзысты, кæд ацы Кодексы домæнтæн ныхмæвæрд не сты, уæд.

Статья 96. Кодексы архайынады тыххæй æххæсткæнинаг мадзæлттæ  
1. Паддзахадон хъæды фонд, кæцы уыд ацы Кодекс йæ тыхы бацæуыны размæ, нымад цæуы паддзахадон хъæдыл, кæцыйы арæнтæ нысангонд цæуынц Гуырдзыстоны хицауады 2011 азы 4 августы №299 уынаффæйæ «Паддзахадон хъæды фонды арæнтæ снысан кæныны тыххæй».

2. Ацы Кодексæй бæрæггонд термины «хъæд» æмбарынады мидис хынцгæйæ, Гуырдзыстоны æрдзхъахъхъæнынады æмæ хъæууон хæдзарады министрад 2026 азы 1-аг январмæ этапгай хъуамæ сифтонг кæна паддзахадон хъæды арæнты корректирад. Территорийæн паддзахадон хъæды статусы раттын нæ сайы ацы территорийы хъæууон-хæдзарадон нысанæй пайдакæнынадæн уæдмæ арæзт бадзырды æрурæды кæнæ уый уавæрты аивын. Паддзахадон хъæды арæнты корректирады фæлгæтты ацы Кодекс йæ тыхы бацæуыны размæ ист территорийæн паддзахадон хъæды статус лæвæрд цæуы уыцы цауы, кæд нал ис территорийæн статусы æрурæды уыцы барадон интерес, кæцы уыд уымæн статусы æруромыны бындур.
3. Гуырдзыстоны æрдзхъахъхъæнынады æмæ хъæууон хæдзарады министрад 2026 азы 1-аг январмæ ацы Кодексы 12-æм статьяйы бындурыл хъуамæ бацæттæ кæна æмæ хъæды статусы бæлвырдгæнæг къамисæн хъуамæ бавдиса курдиат хисæрмагонд исбонады уæвæг территорийæн сæрмагонд исбонады хъæды статусы  раттыны тыххæй.

4. Гуырдзыстоны æрдзхъахъхъæнынады æмæ хъæууон хæдзарады министрад 2021 азы 1-аг январмæ хъуамæ бацæттæ кæна ацы Кодексы 12-æм статьяйы нысангонд хъæды статусы бæлвыр​д​гæнæг къамис æмæ хъуамæ  сифтонг кæна уый функционирад.

5. Гуырдзыстоны æрдзхъахъхъæнынады æмæ хъæууон хæдзарады министрад 2021 азы 1-аг январмæ хъуамæ æххæст кæна юридикон æмæ организацион æххуыс уыцы субъектæн, кæцы æххæст кæны паддзахадон контролы Гуырдзыстоны хъæды хъахъхъæды сферæйы, кæцыйæн ис цæстарды бар ацы Кодексы 22 статьямæ гæсгæ.

6. Паддзахады, автономон республикæты æмæ муниципалитетты органтæ 2021 азы 1-аг январмæ сæ æххæстбарты фæлгæтты ифтонг кæнынц æмбæлон закъоныдæлбар актты ацы Кодексимæ æмбæлонад.
7. Гуырдзыстоны æнæфæцудгæ хъæды разамынды принциптæ æххæст кæныны тыххæй, хъæды къухдариуæгады орган æрвылаз 2025 азы 1-аг январмæ ифтонг кæны ацы Кодексы 83-аг статьяйы нысангонд гоймæгты нымæцы рæзт, цæмæй ифтонггонд æрцæуа хъæды иуылфылдæр 3500 га-йыл иуылкъаддæр 1 гоймаджы рдыгæй барлæвæрды æххæст кæнын.  
Сæр XXIII
Хатдзæгон уагæвæрдтæ  
Статья 97. Кодексы архайынады тыххæй тыхсæфт закъондæттæн акттæ 
Ацы Кодексы архайын райдыдæй уайтагъд тыхсæфтыл нымад æрцæудзæн:

а) 1999 азы 22 июны Гуырдзыстоны хъæды Кодекс (Гуырдзыстоны закъондæттæн Мацне, №28​(35), 1999 аз, ст. 148);

б) 2010 азы 6 июлы Гуырдзыстоны закъон «Хъæды фонды разамынды тыххæй» (Гуырдзыстоны закъондæттæн Мацне, № 39, 19.07.2010, ст. 235).

Статья 98. Кодексы архайынад  
1. Ацы Кодекс, ацы Кодексы 12-æм статьяйы 4-æм−6-æм хæйтты æмæ 69-æм статьяйы 5-æм хайы йеддæмæ,  архайын райдайæд 2021 азы 1-аг январæй.

2. Ацы Кодексы 69-æм статьяйы 5-æм хай архайын райдайæд 2026 азы 1-аг январæй.

3. Ацы Кодексы 12-æм статьяйы 4-æм-6-æм хæйттæ архайын райдайæд 2025 азы 1-аг январæй.

4. Ацы Кодексы 69-æм статьяйы 4-æм хайы нысангонд архайдтыты æххæст кæныны иухаттон компенсациты хæс хæлиу кæны 2021 азы 1-аг январæй сæвзæргæ барадон ахастытыл.

Гуырдзыстоны 2021 азы 15 декабры закъон №1098 – веб-фарс, 24.12.2021аз.
Гуырдзыстоны 2022 азы 30 ноябры закъон №2245 – веб-фарс,13.12.2022аз.
Гуырдзыстоны президент

Зурабишвили Саломе  
Тбилис,

22 май 2020 аз.

